
N 01/8-1/10755-2020)
	1. Ծրագրի «Էլեկտրաէներգիա արտադրող հզորությունների զարգացում» բաժնում  նշվում է, որ «Կառավարության նպատակն է մինչև 2030 թվականը ունենալ 12 մլրդ կՎտժ արտադրանք»: Այս կապակցությամբ հայտնում ենք, որ այստեղ նպատակահարմար է անդրադառնալ նաև էլեկտրաէներգիայի վերոնշյալ նպատակային ծավալն ապահովող արտադրող կայանների կառուցվածքին, թե ինչպիսի արտադրական հզորություններով ու ժամանակացույցով է ձևավորվելու 12 մլրդ կՎտժ արտադրանքը (նախընտրելի է աղյուսակով մանրամասնելը, բացվածքը՝ ըստ էլեկտրաէներգիա արտադրող կայանների): Այս տեղեկությունները մանրամասնորեն անհրաժեշտ են, որովհետեւ հնարավոր է էներգետիկ կայանների ցանկում  ընդգրկվեն  նաև էլեկտրաէներգիայի գնման երաշխիք ունեցող արտադրողներ, որոնք պետության համար ֆիսկալ ռիսկեր (պայմանական պարտավորություններ) կարող են առաջացնել:
	Էլեկտրաէներգիա արտադրող կայանների ցանկը ներկայացված է ռազմավարության, այնպես էլ  ավելի մանրամասն Ծրագիր-ժամանակցույցի «Էլեկտրաէներգիա արտադրող հզորությունների զարգացում» բաժնում, որտեղ նշված են գործող, շահագործումից հանման ենթակա և նախատեսվող նոր կայանների  անվանական կազմը, հզորությունները, շահագործման հանձնելու կանխատեսվող ժամկետները և ներդրումների ծավալը։

	
	
	2. Ընդ որում նախընտրելի կլիներ նաև ներառել այդ ծավալի արտադրանքի սպառման ուղղությունների գնահատման և ուսումնասիրության վերաբերյալ հանգամանալից տեղեկատվություն (հաշվի առնելով ՀՀ-ում էլեկտրաէներգիայի սպառման ծավալների աճը, արտահանվող երկրներում արտադրական հզորությունների ավելացման միտումներն ու հավակնությունները):
	Կանխատեսվող էլեկտրաէներգիայի արտադրության շուրջ կեսը նախատեսվում է, որ կլինի  ներքին սպառումը և կորուստները, իսկ մյուս կեսը՝ արտահանումը (Ռազմավարություն, էջ  6)։ Գնահատականը հաշվի է առնում Հայաստանի էլեկտրաէներգիայի արտահանման, այդ թվում  էլեկտրաէներգիա-գազ փոխանակման գործարքի շրջանակում, կանխատեսվող ծավալները։ Հաշվի առնելով սույն փաստաթղթի բնույթը ավելի մանրամասն հաշվարկների ներառումը գտնում ենք ոչ նպատակահարմար։

	
	
	3. Միաժամանակ նույն բաժնում նշվում է, որ 
«էլեկտրաէներգիայի գնման երաշխիքով ավելի մեծ քանակի արևային հզորությունների կառուցման դեպքում, այս փուլում, հաշվի առնելով համակարգի ենթակառուցվածքային հնարավորությունները և հարևան երկրների հետ կանխատեսվող առևտրի ու փոխհոսքերի ծավալները, ռիսկային կարող է լինել համակարգի հուսալիության և անվտանգության տեսանկյունից»: Այս ձևակերպումից ենթադրվում է, որ գնման երաշխիք նախատեսող նոր ծրագրերի իրականացումը թերևս նպատակահարմար չէ։ Իսկ հաջորդիվ նշվում է՝ «ՀՀ կառավարությունն այս ուղղությամբ ներդրումների ներգրավման համար նախատեսում է պետություն-մասնավոր գործընկերության շրջանակներում ներգրավել շուրջ 1 մլրդ ԱՄՆ դոլար ներդրումներ»:  Այս համատեքստում հարկ է նշել, որ էներգետիկ բնագավառում իրականցվող պետություն-մասնավոր գործընկերության ծրագրերը, ինչպես միջազգային փորձն է հաստատում, առավելապես  ենթադրում են գնման երաշխիքներ։ Հաշվի առնելով, որ գնման երաշխիքները պետության համար հանդիսանում են պայմանական պարտավորություն (ֆիսկալ ռիսկի աղբյուր), ենթակառուցվածքների հուսալիությունը,  պահանջարկի  հստակությունը, ինչպես նաև ՊՄԳ ձևաչափով ներդրումների ներգրավումը լրացուցիչ հիմնավորման անհրաժեշտություն ունեն։

Վերոնշյալ բաժնում նշվում է, որ  «ՀՀ կառավարությունը նպատակ ունի մինչև 2030 թվականը արևային էներգիայի արտադրության մասնաբաժինը ընդհանուրի մեջ հասցնել առնվազն 15%-ի կամ 1.8 մլրդ կՎտժ-ի: Այդ նպատակով անհրաժեշտ է կառուցել շուրջ 1000 ՄՎտ հզորությամբ արևային կայաններ, ներառյալ ինքնավարները», որը և արտացոլվել է Ծրագրի իրագործումն ապահովող ծրագիր-ժամանակացույցի (այսուհետ՝ Ժամանակացույց) 1.6- 1.11 կետերում:

Այս կապակցությամբ առաջարկում ենք Ծրագրում նշել, որ արևային կայանների միջոցով արտադրվող էլեկտրաէներգիայի սակագինը չի գերազանցելու էներգետիկ համակարգի էլեկտրաէներգիա արտադրող կայանների կողմից արտադրվող էլեկտրաէներգիայի միջին սակագնին, ինչպես նաև արևային կայանների միջոցով ստացվող էլեկտրաէներգիայի տեսակարար կշռի ավելացումը չի հանգեցնելու էլեկտրաէներգիայի սպառման վերջնական սակագնի բարձրացմանը: Նույն մոտեցումը առաջարկում ենք կիրառել նաև 1.13 կետով նախատեսված հողմային կայանների կառուցման գործողության համար:
	Ռազմավարությունն առաջարկում է Հայաստանի էներգետիկ անվտանգության մակարդակի բարձրացման նպատակով մինչև 2030 թվականը արևային էներգիայի արտադրության մասնաբաժինը ընդհանուրի մեջ հասցնել առնվազն 15%-ի կամ 1.8 մլրդ կՎտժ-ի, կառուցելով շուրջ 1000 ՄՎտ հզորությամբ արևային կայաններ։ Այս հզորությամբ արևային կայանների կառուցումը ռիսկային չէ համակարգի հուսալիության և անվտանգության տեսանկյունից։ Բացի այդ, արևային կայանների կառուցումն ապահովում է համակարգի նվազագույն ծախսերով զարգացումը, հաշվի առնելով վերջիններիս կողմից արտադրվող էլեկտրաէներգիայի գների՝ արդեն իսկ այս փուլում ավելի մատչելի լինելը գազային կայանների նկատմամբ։ Ուստի, արևային կայանների արտադրված էլեկտրաէներգիան դրական է ազդելու ընդհանուր սակագների մակարդակի վրա։

Ինչ վերաբերում է դրանց կառուցման նպատակով ՊՄԳ ծրագրերի իրականացմանը, ապա այդ ծրագրերից յուրաքանչյուրը հանդիսանում է առանձին քննարկման առարկա և ենթակա է հաստատման ՀՀ կառավարության կողմից։  

	
	
	4. Ժամանակացույցի 1.2 և 1.3 կետերով նախատեսված գործողության համար որպես ֆինանսավորման աղբյուր նշվել է 50 մլն դոլար ՀՀ պետական միջոցների ծրագրային վարկ կամ ՀԱԷԿ սակագնի միջոցով, 100 մլն դոլար ՀՀ պետական միջոցների ծրագրային վարկ, ՀԱԷԿ ներդրումներ սակագնի միջոցով։
	Ծրագիր-ժամանակացույցում ներկայացված են ներդրումների կանխատեսվող ծավալը և ֆինանսավորման նախատեսվող աղբյուրը։

	
	
	5․ 9.4-9.8-րդ կետերով էներգետիկական համակարգի ընկերություններում ՀԱԷԿ, ԵրՋԷԿ, ԲԷՑ, ԷԷՀՕ և ԷԷՇՕ ՓԲԸ-ներում) իրենց սեփական միջոցների հաշվին (սակագնի մեջ ներառվող) նախատեսվել են տեղեկատվական անվտանգության գործնական իրականացման նպատակով միջազգային ստանդարտների ներդնման միջոցառումներ, մինչդեռ չեն ներկայացվել հաշվարկներ, թե նշված գործողությունների կատարումը ինչ ազդեցություն կունենա համակարգի ընկերությունների սակագնի, ինչպես նաև էլեկտրաէներգիայի սպառման վերջնական սակագնի չափերի վրա:

	Ընկերությունների տեղեկատվական անվտանգության ապահովման նպատակով համապատասխան ստանդարտների ներդրումն անհրաժեշտություն է ինչպես Հայաստանում այնպես էլ ընդհանրապես աշխարհում ծառայությունների մատուցման էլեկտրոնային գործիքների ներդրման և թվայնացման գործընթացների համատեքստում՝ սպառողներին այդ ծառայությունների մատուցման պատշաճ կազմակերպման համար։ Անհրաժեշտ ծախսերի մակարդակը նախատեսվում է գնահատել ըստ ընկերությունների՝ գործընթացը յուրաքանչյուրի մոտ սկսելուց առաջ։

	
	
	6․ Բացի այդ, պարզ չէ, թե ինչ է նշանակում «ՀՀ պետական միջոցների ծրագրային վարկ» հասկացությունը:
	«ՀՀ պետական միջոցների ծրագրային վարկ» նկատի ունենք ՀԱԷԿ-ին տրվող նպատակային վարկային միջոցներ կոնկրետ ծրագրի համար:

	
	
	7. Ժամանակացույցի 1.14 կետի գործողության համար նշվել է, որ վերականգնվող էներգիա օգտագործող կայաններին իրավունք կտրվի էլեկտրաէներգիա վաճառել բացառապես մրցակցային պայմաններով:

Այդ կապակցությամբ առաջարկում ենք հստակեցնել, արդյոք վերոնշյալ պայմանը վերաբերում է նոր կառուցվող կայաններին, թե վերաբերում է նաև գործող այն կայաններին, որոնք էներգետիկ համակարգում համեմատաբար էժան էլեկտրաէներգիա են արտադրում, իսկ մրցակցային պայմաններով վաճառելու հնարավորություն տալու դեպքում այն կարող է հանգեցնել էլեկտրաէներգիայի սպառման վերջնական սակագնի բարձրացմանը:
	Հարցը կքննարկվի համապատասխան օրենքի նախագծի մշակման ընթացքում, այդ թվում ՀՀ ֆինանսների նախարարության հետ, այնպես որ փոփոխությունը դրական ազդեցություն ունենա ինչպես էլեկտրաէներգետիկական համակարգի ընկերությունների այնպես էլ սպառողների վրա։ Ամեն դեպքում հարկ է նկատի ունենալ, որ էլեկտրաէներգիայի գնման երաշխիք ստացող նոր կայանների սակագները կլինեն ավելի ցածր քան գործողներինը։

	
	
	8. Ժամանակացույցի 2.11-2.13 կետերով նախատեսվում են իրականացնել գործողություններ էներգետիկ համակարգի կազմակերպությունների, իսկ 3.1-3.2 և 9.2 կետերով՝ մասնավոր կազմակերպություն հանդիսացող ՀԷՑ-ի սեփական միջոցների, ինչպես նաև սեփական ներդրումային միջոցների ներգրավման հաշվին: Հիմք ընդունելով վերոգրյալը առաջարկում ենք այդ գործողությունների կատարմամբ պայմանավորված հստակեցնել նրա ունենալիք ազդեցությունը էլեկտրաէներգիայի սակագների վրա:
	Ազդեցությունը էլեկտրաէներգիայի սակագների վրա կգնահատվի ՀԾԿՀ-ի կողմից համապատասխան ներդրումային ծրագրերը քննարկելու ընթացքում:

	
	
	9. Ժամանակացույցի մի շարք կետերով՝ 2.10, 2.17, 11.1.3-11.1.7, 11.2.3-11.2.7, 11.3.3-11.3.7, 11.4.3-11.4.7, 11.5.3-11.5.7 նախատեսվել են գործողություններ, որոնց կատարման ֆինանսավորման աղբյուրը նշվել է էներգետիկական համակարգի ընկերությունների (ԲԷՑ, ԷԷՀՕ, ՀԱԷԿ, ԵրՋԷԿ և ԷԷՀՕ) սեփական միջոցները: 

Այս կապակցությամբ առաջարկում ենք «Միջոցառման արժեքը և Ֆինանսավորման աղբյուրը» սյունակում լրացնել վերը նշված գործողությունների ֆինանսական գնահատականը և պարզաբանել, թե արդյոք նշված պետական կազմակերպություններն կարող են սեփական միջոցներով (առանց սակագինը բարձրացնելու և առանց օժանդակության, այդ թվում ՀՀ պետական բյուջեից) իրականացնել նախատեսված գործողությունները:
	Ծրագիր-ժամանակացույցի նշված կետերը վերաբերում են պետական ընկերությունների կառավարման արդյունավետության բարձրացման նպատակով համապատասխան ստանդարտների ներդրմանը, որի արդյունքներից մեկը նաև ծախսերի արդյունավետության բարձրացումն է։ Ինչպես տեղեկատվական անվտանգության, այնպես էլ կառավարման տարբեր ստանդարտների ներդրման հետ կապված ծախսերի մակարդակը կհստակեցվի ըստ ընկերությունների՝ գործընթացը յուրաքանչյուրի մոտ սկսելուց առաջ։

	
	
	10. Ժամանակացույցի կետերով նախատեսված այն գործողությունները, որոնք իրականացման ընթացքում են կամ որոնց իրականացման համար արդեն իսկ կնքվել են ֆինանսավորման պայմանագրեր/համաձայնագրեր, առաջարկում ենք Ժամանակացույցի համապատասխան կետերում կատարել այդ մասին նշումներ:
	Ռազմավարության նախագծում և Ծրագիր-ժամանակացույցում բավարար չափով նշված են ֆինանսավորող կազմակերպությունների անվանումները:  

	
	
	11. Ժամանակացույցի 1.4, 1.7, 2.11, 2.12, 2.13 և 9.3 կետերով նախատեսված գործողությունների «Միջոցառման արժեքը և Ֆինանսավորման աղբյուրը» սյունակում առաջարկում ենք լրացնել վերջիններիս իրականացման ֆինանսական գնահատականները (թեկուզ նախնական):
	Ծրագիր-ժամանակացույցի բոլոր այն կետերում, երբ հնարավոր է եղել այդ գնահատականները ներկայացնել, դրանք ներկայացվել են։

	2
	ՀՀ շրջակա միջավայրի նախարարություն

(22.07.2020թ.

N  1/01.4/8053-2020)


	1․ Որոշման նախագծի հավելվածում.

1)
հավելյալ ներկայացնել նաև գործող և նախատեսվող ՓՀԷԿ-երի կառավարման և զարգացման ոլորտի մինչև 2040 թվականի տեսլականը,
	Գործող և կառուցվող ՓՀԷԿ-երի տվյալները ներկայացված են «Էլեկտրաէներգիա արտադրող հզորությունների զարգացում» բաժնում։ Էներգետիկայի բնագավառի՝ ՓՀԷԿ-երի գործունեությանն առնչվող իրավակարգավորումների փոփոխություն Ռազմավարության շրջանակում չի նախատեսվում:

	
	
	2)
«Էլեկտրաէներգիա արտադրող հզորությունների զարգացում» գլխի 9-րդ էջի 1-ին պարբերության «շրջակա միջավայրի զարգացման» բառերից հետո ավելացնել՝ «, ինչպես նաև կլիմայի փոփոխության» բառերը,
	Ընդունվել է, խմբագրվել է:

	
	
	3)
10-րդ էջի 1-ին պարբերությունում «Բացի այդ, համակարգում ատոմային կայանի առկայության պարագայում է միայն հնարավոր հասնել ջերմոցային գազերի արտանետումների ամենացածր մակարդակին՝ մնացած սցենարների նկատմամբ» նախադասությունը լրացնել «, ինչը համահունչ է և մեծագույնս կնպաստի Փարիզյան համաձայնա¬գրի ներքո Հայաստանի Հանրապետության ստանձնած պարտականությունների՝ ջերմոցային գազերի ցածր արտանետումներով զարգացման երկարաժամկետ նպատակների իրականացմանը:» բառերով,
	Ընդունվել է, խմբագրվել է:

	
	
	4)
 «Գազամատակարարում» բաժնում, որպես առաջին պարբերություն ավելացնել «Բնական գազը երկրում սպառվող հիմնական վառելիքն է, առաջնային էներգիայի մոտ 60%-ը, հանածո վառելիքի սպառման մոտ 85%-ը և հանածո վառելիքի այրումից առաջացող CO2 արտանետումների ավելի քան 83%-ը բաժին է ընկնում բնական գազին: Հանրապետության բնակավայրերի գազաֆիկացման մակարդակը 96% է, բնական գազը մեծ ծավալներով օգտագործվում է նաև ճանապարհային տրանսպորտում:» նախադասությամբ:
	Ընդունվել է, խմբագրվել է:

	
	
	5)
 «Էներգախնայողություն» բաժնի 2-րդ պարբերության 1-ին նախադասությունում «շրջակա միջավայրի վրա» բառից հետո ավելացնել «, ինչպես նաև  կլիմայի գլոբալ տաքացման» բառերը:
	Ընդունվել է, խմբագրվել է:

	
	
	Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040թ.) իրագործումն ապահովող ծրագիր-ժամանակացույցի 10.4` «Կլիմայի փոփոխության, էներգետիկայի և էներգախնայողության ծրագրերի իրականացման միասնական կառույցի ձևավորում» կետը հանել (համապատասխան հիմնավորումները կցվում են):

ՀԻՄՆԱՎՈՐՈՒՄ

«Հայաստանի Հանրապետության էներգետիկայի բնագավառի զարգացման ռազմավարական ծրագրին (մինչև 2040թ.) հավանություն տալու մասին» Կառավարության որոշման նախագծի «Իրագործումն ապահովող ծրագիր-ժամանակացույցի» 10.4 կետը ծրագրից հանելու առաջարկի վերաբերյալ

Հաշվի առնելով, որ 10.4` «Կլիմայի փոփոխության, էներգետիկայի և էներգախնայողության ծրագրերի իրականացման միասնական կառույցի ձևավորում» կետի համակատարող մարմին է հանդիսանում շրջակա միջավայրի նախարարությունը, իսկ նախարարության ենթակայությամբ գործում է «Բնապահպանական ծրագրերի իրականացման գրասենյակ» պետական հիմնարկը (այսուհետ՝ «ԲԾԻԳ» ՊՀ), ապա նշված գործողությունը ենթադրում է «ԲԾԻԳ» ՊՀ-ի ու տարածքային կառավարման և ենթակառուցվածքների նախարարության «ՀՀ վերականգնվող էներգետիկայի և էներգախնայողության» հիմնադրամի միավորում։ Խնդրո առարկա բնագավառում միասնական կառույցի ձևավորման նման մոտեցումն ընդունելի չէ՝ ելնելով հետևյալ հիմնավորումներից.շրջակա միջավայրի նախարարության «ԲԾԻԳ» ՊՀ-ը ստեղծվել է ՀՀ կառավարության 2010 թվականի սեպտեմբերի 3-ի N 1191-Ն որոշմամբ և հիմնադրման օրվանից առ այսօր ապահովում է ՀՀ բնապահպանական ոլորտի միջազգային կազմակերպությունների, այլ երկրների դրամաշնորհային և վարկային, ինպես նաև՝ ՀՀ պետական բյուջեի միջոցների հաշվին բնապահպանական ծրագրերի իրականացումը: Կլիմայի փոփոխության ազդեցության մեղմմանն ու հարմարվողականությանն ուղղված գործողությունները «ԲԾԻԳ» ՊՀ-ի բազմաթիվ գործառույթներից մեկն է: «ԲԾԻԳ» ՊՀ-ն 2013 թվականից համագործակցում է «Կլիմայի փոփոխության մասին» ՄԱԿ-ի շրջանակային կոնվենցիայի Հարմարողականության հիմնադրամի քարտուղարության հետ՝ հավատարմագրման ուղղությամբ: 2016 թվականի նոյեմբերի 4-ին հիմնադրամի խորհրդի B.28-29.1 որոշմամբ ԲԾԻԳ ՊՀ-ն 5 տարի ժամանակահատվածով հավատարմագրվել է Հարմարվողականության հիմնադրամին որպես ազգային իրականացնող մարմին: Ընդ որում՝ ԲԾԻԳ ՊՀ-ն հանդիսանում է Հարմարվողականության հիմնադրամի 25-րդ ազգային իրականացնող մարմինը: Հայաստանն ի դեմս «ԲԾԻԳ»  ՊՀ-ի Կենտրոնական և Արևելյան Եվրոպայի, ինչպես նաև Անկախ պետությունների համագործակցության երկրների շարքում սույն հիմնադրամին հավատարմագրված միակ երկիրն է: Հավատարմագրումը հնարավորություն է տալիս «ԲԾԻԳ» ՊՀ-ին, հետևաբար նաև Հայաստանի Հանրապետությանը, ուղղակի՝ ոչ միջնորդավորված ձևով Հիմնադրամից ստանալ դրամաշնորհային միջոցներ՝ կլիմայի փոփոխության ազդեցությունների հարմարվողականությանն ու մեղմմանն ուղղված ծրագրերի իրականացման նպատակով։ «ԲԾԻԳ» ՊՀ-ն սահմանված ընթացակարգերով հայտ է ներկայացրել  «Արթիկ քաղաքի փակ քարհանքի թափոնների և ջրհեղեղների կառավարում» (1.435.100 ԱՄՆ դոլար),  «Հայաստանի բնության հատուկ պահպանվող տարածքներին հարակից համայնքների և էկոհամակարգերի հարմարվողականության ներուժի բարձրացում» (2.506.000 ԱՄՆ դոլար), «Տեխնիկական Օժանդակություն հավատարմագրված մարմնին» (19.500 ԱՄՆ դոլար), և «Ապագա առաջնորդների ներգրավում, երիտասարդների համար հարմարվողականության հիմնախնդիրների և լավագույն փորձի վերաբերյալ թվային կրթական մոդուլի ստեղծում» (231.250 ԱՄՆ դոլար) ծրագրերի հաստատման և իրականացման համար։ Վերջիններս հավանության են արժանացել և հաստատվել Հիմնադրամի կողմից: Նշված ծրագրերը գտնվում են իրականացման փուլում: Ի հավելումն վերոնշյալին, հարկ է նշել, որ այժմ ընթանում է հավատարմագրման երկրորդ փուլը: Սույն թվականի հուլիսի 12-ին «ԲԾԻԳ» ՊՀ-ն Հարմարվողականության Հիմնադրամին է ներկայացրել վերահավատարմագրման հայտը, որի հաստատման արդյունքում կընդլայնվեն  հիմնադրամի հետ համագործակցության հնարավորությունները և ուղիղ հասանելիությունը հիմնադրամի դրամաշնորհային միջոցներին։ Հավատարմագրման գործընթացների տևողությունը, սովորաբար, կազմում է 2-5 տարի։ «ԲԾԻԳ» ՊՀ-ն 2017 թվականից ի վեր համագործակցում է նաև Կանաչ Կլիմայի Հիմնադրամի հետ՝ ծրագրերի իրականացման, ինչպես նաև հավատարմագրման ուղղությամբ։ 2019թ. փետրվարի 27-ին Կանաչ Կլիմայի Հիմնադրամի խորհրդի 22-րդ նիստի որոշմամբ ԲԾԻԳ ՊՀ-ն 5 տարի ժամանակահատվածով հավատարմագրվել է Կանաչ Կլիմայի Հիմնադրամին, որպես ազգային իրականացնող մարմին։ Ընդ որում՝ «ԲԾԻԳ» ՊՀ-ն հանդիսանում է Կանաչ Կլիմայի Հիմնադրամին հավատարմագրված առաջին ազգային մարմինը՝ Արևելյան Եվրոպայի, Կենտրոնական Ասիայի և Կովկասի տարածաշրջանի 14 երկրների շարքում: Կանաչ Կլիմայի Հիմնադրամին հավատարմագրումը ուղիղ հասանելիություն է ապահովում Հիմնադրամի ֆինանսական միջոցներին` «ԲԾԻԳ» ՊՀ –ին հնարավորություն տալով իրականացնել յուրաքանչյուրը մինչև 10 մլն. ԱՄՆ դոլար արժողությամբ դրամաշնորհային ծրագրեր: Հավատարմագրման գործընթացն իրականացվում է հավատարմագրվող սուբյեկտի կարողությունները և գործունեությունը գնահատելու եղանակով։ Այսինքն՝ վերոհիշյալ հիմնադրամների կողմից կոնկրետ գնահատվել են «ԲԾԻԳ»  ՊՀ-ի աշխատանքային ռեսուրսները, ոլորտում գործունեություն ծավալելու փորձը, վերլուծական ունակությունները, գործունեության հաշվետվողականությունը, թափանցիկությունը և այլ կարևորագույն ցուցանիշներ։ Գնահատման արդյունքները համարվել են բավարար և «ԲԾԻԳ»  ՊՀ-ն հավատարմագրվել է։ Միաժամանակ, Կանաչ Կլիմայի Հիմնադրամի կողմից հավատարմագրման գործընթացում է գտնվում նաև «ՀՀ վերականգնվող էներգետիկայի և էներգախնայողության» հիմնադրամը, ինչին աջակցելու ուղղությամբ շրջակա միջավայրի նախարարությունը, ի պատասխան տարածքային կառավարման և ենթակառուցվածքների նախարարության առաջարկությանը (2019 թվականի օգոստոսի 12-ի 01/21.1ՏՄ/11176 գրություն)՝ որպես Կանաչ կլիմայի հիմնադրամի ազգային լիազոր մարմին, 2019 թվականի օգոստոսի 31-ին Հիմնադրամին է ներկայացրել «Պատրաստվածության աջակցություն» ծրագրային հայտ (շուրջ 250,000 ԱՄՆ դոլար արժողությամբ)` «ՀՀ վերականգնվող էներգետիկայի և էներգախնայողության» հիմնադրամի հավատարմագրման գործընթացն ավարտին հասցնելու նպատակով, համապատասխան տեխնիկական օժանդակություն ստանալու համար։ Հաշվի առնելով միաձուլման արդյունքում գործառույթային փոփոխություների անհրաժեշտությունը, կարող են խոչընդոտներ առաջանալ թե տեխնիկական օժանդակություն ստանալու, թե հավատարմագրման գործընթացի վերջնականացման համար ևս։ «ՀՀ վերականգնվող էներգետիկայի և էներգախնայողության» հիմնադրամի ու «ԲԾԻԳ» ՊՀ-ի միաձուլումը և «ԲԾԻԳ» ՊՀ-ի որպես առանձին սուբյեկտ վերացումը, կհանգեցնի հավատարմագրման գործողության ուժի դադարեցմանը և կչեղարկվեն արդեն իսկ իրականացվող ծրագրերը։ Կխաթարվի «ԲԾԻԳ» ՊՀ-ի, հետևաբար և Հայաստանի Հանրապետության նշված հիմնադրամներից ուղիղ դրամաշնորհային միջոցներ ստանալու գործընթացը։ Հայաստանը կկորցնի մոտ 60 մլն եվրո դրամաշնորհային միջոցների ստացման հնարավորությունը։ Արդյունքում էականորեն կնվազեն շրջակա միջավայրի պահպանության ոլորտում իրականացվող ծրագրերը, ինչն էլ կհանգեցնի երկրի բնապահպանական վիճակի վատթարացմանը
	Միասնական կառույցը հնարավորություն կըձեռի համախմբել ջանքերը այս ոլորտներում նախատեսվող տարբեր ծրագրերի իրականացման համար և հասնել լավագույն արդյունքի։

	3
	ՀՀ բարձր տեխնոլոգիական արդյունաբերության նախարարություն

(21.07.2020թ.

N 01/10.1/3863-2020
	1. Նախատեսվող թվային էներգետիկայի ոլորտում էլեկտրոնային հարթակում, Times Հայաստան հարթակում, կառավարման ավտոմատացված համակարգում (MIS) և SCADA կառավարման համակարգում անձնական տվյալները փոխանցելիս պետք է իրականացվի «Էլեկտրոնային տեղեկատվական համակարգի միջոցով անձնական տվյալների փոխանցման կարգը հաստատելու և Հայաստանի Հանրապետության կառավարության 2017 թվականի փետրվարի 16-ի թիվ 192-ն որոշումն ուժը կորցրած ճանաչելու մասին» 19.12.2019 ՀՀ կառավարության  1849-Ն որոշման կարգի համաձայն:
	Ընդունվել է ի գիտություն, սակայն հաշվի առնելով որ պահանջն արդեն իսկ առկա է, սույն փաստաթղթում փոփոխություններ չեն իրականացվել։

	
	
	2. Ներգրավել Հայաստանի Հանրապետության բարձր տեխնոլոգիական արդյունաբերության նախարարությանը որպես համակատարող՝

Թվային էներգետիկայում էլեկտրոնային հարթակի, Times Հայաստան հարթակի, (MIS) կառավարման ավտոմատացված համակարգի և SCADA կառավարման համակարգի ներդրման գործընթացներում Էլեկտրաէներգետիկական մեծածախ շուկայում առևտրի իրականացման էլեկտրոնային հարթակի ներդրման գործընթացներում 

Բաշխման ցանցին միացված սպառողների էլեկտրաէներգիայի հաշվառման համակարգերից սպառման ծավալների և այլ անհրաժեշտ ցուցանիշների մասին տեղեկատվությունը հեռահար եղանակով փոխանցելու և կառավարելու միասնական տեղեկատվական համակարգի ներդրման գործընթացներում

էլեկտրաէներգետիկական մեծածախ շուկայի հատվածում SCADA կառավարման ծրագրի ներդրման գործընթացներում
	Ընդունվել է, Ծրագիր ժամանակացույցի 9․1-9․3 կետերում ՀՀ բարձր տեխնոլոգիական արդյունաբերության նախարարությանը ներառվել է որպես համակատարող։

	
	
	3. ISO/IEC 27000-ը " Security Management Systems (ISMS) standards" և NIST SP 800-53 “Security and Privacy Controls for Information Systems and Organizations” միջազգային ստանդարտների ներդրման գործընթացում ստանդարտները համադրել Հայաստանի Հանրապետության բարձր տեխնոլոգիական արդյունաբերության նախարարության կողմից մշակվող թվայնացման ռազմավարության նախատեսված կիբեռանվտանգության ստանդարտների հետ:
	Ծրագիր ժամանակացույցի 9․4-9․8 կետերում ՀՀ բարձր տեխնոլոգիական արդյունաբերության նախարարությանը ներառվել է որպես համակատարող։

	4
	ՀՀ հանրային ծառայությունները կարգավորող հանձնաժողով

(21.07.2020թ.

N ԳԲ/34.3-Մ4-2/3157-2020)
	Նախագծով հաստատվող ՀՀ էներգետիկայի բնագավառի զարգացման ռազմավարական ծրագրի (այսուհետ՝ Ծրագիր) «Էլեկտրաէներգիա արտադրող հզորությունների զարգացում» բաժնում (էջ 6) արտադրող կայանների սեփական կարիքների և կորուստների գծով գումարային ծախսը 2019 թվականի համար նշվել է 0,55 մլրդ կՎտժ, մինչդեռ պետք է լինի 0,88 մլրդ կՎտժ։

	Ընդունվել է, խմբագրվել է:

	
	
	1. Ծրագրի «Էլեկտրաէներգիա արտադրող հզորությունների զարգացում» բաժնում (էջ 7) կառուցման փուլում գտնվող արտադրական հզորությունների վերաբերյալ տեղեկատվությունը ճշգրտման կարիք ունի, մասնավորապես` անհրաժեշտ է 3-րդ, 4-րդ կետերը շարադրել նոր խմբագրությամբ և ավելացնել 5-րդ կետ՝ հետևյալ խմբագրությամբ.

· «3.Փոքր ՀԷԿ-եր՝ 23 կայան, 50 ՄՎտ, թողարկումը մինչև 2023 թվականը ներառյալ,

· «4.Փոքր արևային կայաններ՝ 48 կայան, 198,6 ՄՎտ, թողարկումը մինչև 2022 թվականը ներառյալ։ Ընդ որում, նախատեսվում է, որ 2022 թվականին նմանատիպ կայանների ընդհանուր դրվածքային հզորությունը կկազմի շուրջ 210 ՄՎտ։

· «5. Հողմային էլեկտրակայան՝ 4 ՄՎտ, թողարկումը՝ 2021 թվականին։»։
	Ընդունվել է, խմբագրվել է:

	
	
	2.
Ծրագրի «Էլեկտրաէներգիա արտադրող հզորությունների զարգացում» բաժնում (էջ 10) և Ծրագրի իրագործումն ապահովող ծրագիր-ժամանակացույցի (այսուհետ՝ Ժամանակացույց) 1.2, 1.3 կետերում 2026-2036 թվականներին ատոմակայանի շահագործման ժամկետի երկարաձգման համար անհրաժեշտ ներդրման արժեքը նշվել է 150 մլն ԱՄՆ դոլար, այդ թվում՝ միայն ատոմակայանի անվտանգ շահագործումը հիմնավորող ուսումնասիրությունների իրականացման համար՝ 50 մլն ԱՄՆ դոլար կամ ընդամենը ներդրման 33%-ը, որը հիմնավորման կարիք ունի։
	Կանխատեսվող ներդրումների ծավալը հենվում է ՀԱԷԿ-ի կողմից տրված գնահատականի վրա։



	
	
	3. Հաշվի առնելով, որ Ժամանակացույցով նախատեսված և վարկային միջոցների կամ ընկերությունների սեփական միջոցների հաշվին կատարվող ծախսերը ամեն դեպքում փոխհատուցվում են ընկերությունների կողմից վաճառվող էլեկտրական էներգիայի կամ մատուցվող ծառայությունների սակագներով, ուստի առաջարկում ենք համապատասխան փոփոխություններ իրականացնել Ժամանակացույցի մի շարք կետերում, մասնավորապես՝ 1.2  կետում «ՀԱԷԿ սակագնի միջոցով» բառերը փոխարինել «ՀԱԷԿ ներդրումներ» բառերով, 1.3  կետի վերջին սյունակից հանել «սակագնի միջոցով» բառերը, 2.18  կետի վերջին սյունակից հանել «սակագնային միջոցով» բառերը և 9.4-9.8  կետերի վերջին սյունակից հանել «(սակագին)» բառը։
	Ընդունվել է, խմբագրվել է:

	
	
	Ժամանակացույցի 1.10 կետում հստակեցման կարիք ունի, թե նախատեսված՝ արևային փոքր (մինչև 5 ՄՎտ հզորությամբ) կայանների կառուցման համար նշված 315 ՄՎտ ընդհանուր դրվածքային հզորության մեջ ներառված է արդյոք մինչև 2018 թվականի նոյեմբերի 1-ը (ներառյալ) ժամանակահատվածում տրամադրված մինչև 1 Մվտ հզորությամբ արևային էլեկտրակայաններում էլեկտրական էներգիայի արտադրության լիցենզիաների գումարային 10 ՄՎտ հզորության չափաքանակը։ Վերջինիս ներառված լինելու պարագայում, հաշվի առնելով նշված 10 ՄՎտ սահմանաչափը և 2018 թվականի նոյեմբերի 2-ից մինչև 2020 թվականի դեկտեմբերի 31-ը ժամանակահատվածի համար նախատեսված 200 ՄՎտ սահմանաչափի սպառված լինելու հանգամանքը, ստացվում է, որ արևային էլեկտրակայանների կառուցման համար լրացուցիչ նախատեսվող նոր սահմանաչափը կկազմի 90 ՄՎտ (առանց համայնքային արևային կայանների 15 ՄՎտ հզորության)։ Միևնույն ժամանակ, լրացուցիչ քննարկման կարիք ունի նշված նոր սահմանաչափի շրջանակում արևային փոքր կայանների կառուցման համար Ժամանակացույցով ամրագրված «2029 թվականի դեկտեմբեր» վերջնաժամկետը, քանի որ 2018 թվականի նոյեմբերի 2-ից մինչև 2020 թվականի դեկտեմբերի 31-ը ժամանակահատվածի համար նախատեսված 200 ՄՎտ սահմանաչափը սպառվեց շուրջ 1,5 տարում, որի շրջանակում տրամադրված լիցենզիաների համաձայն՝ կայանների կառուցումը նախատեսվում է ավարտել մինչև 2022 թվականի սկիզբը։
	Ընդունվել է, խմբագրվել է:

	
	
	4. Ժամանակացույցի 1.14-1.16 կետերում, Ծրագրի «Էլեկտրաէներգիա արտադրող հզորությունների զարգացում» (էջ 8) և «Թվային էներգետիկա» (էջ 29) բաժիններում նախատեսված են «Էներգետիկայի մասին» օրենքի փոփոխություններ՝ դրանց ուղղվածության և նպատակների հստակ մատնանշմամբ, մինչդեռ հանձնաժողովի կարծիքով, ամրագրված մոտեցումները դեռևս լրացուցիչ ուսումնասիրության և քննարկման կարիք ունեն, որոնց արդյունքներով դրանք կարող են համարվել ոչ նպատակահարմար։ Մասնավորապես, վերականգնվող էներգետիկ ռեսուրսներ օգտագործող կայաններին առանց առաքվող էլեկտրական էներգիայի գնման երաշխիքի տրամադրման և ՊՄԳ պայմանագրերի կնքման էլեկտրաէներգետիկական շուկայում մրցակցային պայմաններով էլեկտրական էներգիայի վաճառքի իրավունք տրամադրելու արդյունքում հնարավոր է ներկայիս էլեկտրական էներգիայի արտադրության հաշվեկշռում այդպիսի կայաններից առաքվող շուրջ 1 մլրդ կՎտժ համեմատաբար էժան էլեկտրական էներգիան դուրս գա սակագնային կարգավորման դաշտից՝ ավելացնելով էլեկտրական էներգիայի գնման ծախսերը։ Ուստի, հանձնաժողովը կարծում է, որ օրինակ, ՎԷԱ կայաններին  մրցակցային պայմաններով  էլեկտրական էներգիայի վաճառքի իրավունք տրամադրելու հարցը հնարավոր է քննարկել նոր կառուցվող հզորությունների համար։ Բացի այդ, Ժամանակացույցի 1.15-1.16-րդ կետերով նախատեսված՝ ինքնավար էներգաարտադրողների գործունեությանն առնչվող միջոցառման հետ կապված հնարավոր է անհրաժեշտություն առաջանա նաև փոփոխություններ կատարել «Էներգախնայողության և վերականգնվող էներգետիկայի մասին» օրենքում։ Հաշվի առնելով նշվածը՝ հանձնաժողովն առաջարկում է Ժամանակացույցի 1.14-1.16 կետերը միավորել 1 կետում՝ միջոցառումը ձևակերպելով որպես «Էներգետիկայի մասին» օրենքում փոփոխություններ կատարելու մասին և ըստ անհրաժեշտության այլ օրենքների նախագծերի մշակում, որոնցով ՎԷԱ կայանների, ինքնավար էներգաարտադրողների և փոքր արտադրողների համար կստեղծվեն գործունեության նոր հնարավորություններ։ Միաժամանակ, անհրաժեշտ է համապատասխան փոփոխություններ կատարել Ծրագրի «Էլեկտրաէներգիա արտադրող հզորությունների զարգացում» (էջ 8) և «Թվային էներգետիկա» (էջ 29) բաժիններում։
	Ընդունվել է, խմբագրվել է և օրենքներում առաջարկվող փոփոխությունները խմբավորել են մեկ փաթեթի շրջանակում տեղափոխվելով «Էլեկտրաէներգետիկական շուկա» բաժին։ Արդյունքում Ծրագիր ժամանակացույցից հանվել են 1․14, 1․15 և 1․16 կետերը և ավելացվել է 4․5 կետը։ Ինչ վերաբերում է վերականգնվող էներգետիկ կայաններին և ինքնավար էներգաարտադրողներին տրվող իրավունքներին, ապա դրանք կքննարկվեն օրենսդրական փաթեթի մշակման ընթացքում, այնպես որ փոփոխությունը դրական ազդեցություն ունենա ինչպես էլեկտրաէներգետիկական համակարգի ընկերությունների այնպես էլ սպառողների վրա։



	
	
	5. Ժամանակացույցի 2.10 կետով նախատեսված «Լիճք» 220/110/35 կՎ լարման ենթակայանի վերակառուցում» միջոցառման  արժեքը (նշվել է 10 մլն ԱՄՆ դոլար) անհրաժեշտ է համապատասխանեցնել ՀՀ կառավարության 2020 թվականի հուլիսի 9-ի N1160Ա որոշմամբ նշված մեծությանը՝ 8,86 մլն ԱՄՆ դոլար։
	Ընդունվել է խմբագրվել է:

	
	
	6. Հիմնավորման և հստակեցման կարիք ունի Ծրագրի «Բարձրավոլտ էլեկտրահաղորդման ցանցի զարգացում» բաժնում (էջ 14) և Ժամանակացույցի 2.18 կետում արևային էներգիայի զարգացմանը զուգընթաց հաղորդման ցանցում լրացուցիչ ներդրումների կատարման համար նախատեսված 70 մլն ԱՄՆ դոլար մեծությունը։
	Կանխատեսվող ներդրումների ծավալը հենվում է ԷԷՀՕ, ԲԷՑ, Համաշխարհային բանկի կողմից տրված գնահատականի վրա,  հաշվի առնելով հաղորդման ցանցի զարգացման ծրագիրը։

	
	
	7. Ժամանակացույցի 4.1 և 4.2 կետերով էլեկտրաէներգետիկական մեծածախ շուկայի նոր մոդելին փորձարկման անցման և ամբողջական անցման համար նախատեսվել են համապատասխանաբար «2021 թվականի փետրվար» և «2022 թվականի փետրվար» վերջնաժամկետները, որոնցով պայմանավորված անհրաժեշտ է փոփոխություններ կատարել նաև ՀՀ կառավարության 2018 թվականի սեպտեմբերի 14-ի N1010-Լ որոշմամբ հաստատված ծրագիր-ժամանակացույցի 4-րդ կետի 6-րդ և 7-րդ ենթակետերում։
	ՀՀ կառավարության 2018 թվականի սեպտեմբերի 14-ի  N1010-Լ որոշումը նախատեսվում է ուժը կորցնել, քանի որ վերջինիս մաս կազմող բոլոր միջոցառումները արտացոլվել են սույն Ռազմավարության ծրագիր ժամանակացույցում։

	
	
	Ծրագրի «Էլեկտրաէներգետիկական շուկա» բաժնում (էջ 17) և Ժամանակացույցի 4.3.1 կետում հանձնաժողովն առաջարկում է կատարել համապատասխան փոփոխություններ՝ դրանցով նախատեսված ցերեկային և գիշերային սակագների հետագա կիրառության և ամսական հաստատուն սպասարկման վճարների սահմանման ուսումնասիրության շրջանակում ուսումնասիրելով նաև սպառողների համար հզորության վճարի սահմանման և ըստ տարվա եղանակների տարբերակված սակագների կիրառման նպատակահարմարության հարցերը։
	Ընդունվել է խմբագրվել է:

	
	
	8. Հստակեցման կարիք ունի Ժամանակացույցի 4.4 կետով նախատեսված «Խոցելի սպառողների պաշտպանության մեխանիզմների կատարելագործում» միջոցառման իրագործման համար պատասխանատու մարմին սահմանված՝ ՀՀ հանրային ծառայությունները կարգավորող հանձնաժողովի գործողությունները։
	Ընդունվել է, ՀԾԿՀ-ն տեղափոխվել է համակատարողների ցանկ և տեքստը  խմբագրվել է։

	
	
	9. Ճշգրտման կարիք ունեն Ժամանակացույցի 5.1 կետով նախատեսված միջոցառման մասով նշված փաստաթղթերի անվանումները։ Մասնավորապես, «Միջպետական հաղորդումների հասանելիության կանոնները» բառերն անհրաժեշտ է փոխարինել «ԵԱՏՄ ընդհանուր էլեկտրաէներգետիկական շուկայի շրջանակներում էլեկտրական էներգիայի (հզորության) միջպետական հաղորդման ծառայություններին հասանելիության կանոններ» բառերով, «Միջպետական  հատույթների որոշման և բաշխման կանոնները» բառերը՝ «Միջպետական էլեկտրահաղորդման գծերի թողունակության որոշման և բաշխման կանոններ» բառերով։
	Ընդունվել է, ՀԾԿՀ-ն տեղափոխվել է համակատարողների ցանկ և տեքստը խմբագրվել է։

	
	
	10. Պարզաբանման կարիք ունի Ժամանակացույցի 7.3 կետով նախատեսված «Գազափոխադրման և գազի բաշխման ցանցերի զարգացման ծրագրի մշակում» միջոցառման համար նախատեսված 100000 ԱՄՆ դոլար մեծությունը և իրագործման ժամկետը 2022 թվականի դեկտեմբեր նախատեսելը, քանի որ հանձնաժողովի տիրապետման ներքո գտնվող տեղեկատվության համաձայն, 7.3.1 ենթակետով նախատեսված Հայաստանի մինչև 2030թ. գազիֆիկացման և գազաբաշխման գլխավոր սխեման արդեն մշակված և շրջանառության մեջ գտնվող փաստաթուղթ է։ Այն, ըստ էության, գազամատակարարման համակարգի առաջիկա 10 տարվա (մինչև 2030թ.) զարգացման ծրագիրն է և դրան զուգահեռ՝ 7.3.2 ենթակետով նոր 10-ամյա ծրագրի մշակումն անհասկանալի է։ Բացի այդ, պետք է ամրագրել, որ նշված գումարը սակագնով փոխհատուցման ենթակա ծախս չէ։
	Հայաստանի մինչև 2030թ. գազիֆիկացման և գազաբաշխման գլխավոր սխեմային վերաբերող հատվածը Ռազմավարությունից հանվել է, հանվել է նաև Ծրագիր ժամանակացույցի 7․3․1 կետը։ Ինչպես էլեկտրաէներգետիկական այնպես էլ գազամատակարարման համակարգերի զարգացման ծրագերը պետք է ապահովեն համակարգի զարգացումը նվազագույն ծախսերով՝ սպառողների վրա չհիմնավորված բեռ չդնելու նպատակով։ Էլեկտրաէներգետիկական համակարգի պարագայում այդպիսի ծրագրերը կազմվում են 10-ամյա ժամանակահատվածի համար և թարմացվում 2 տարին մեկ, իսկ անհրաժեշտ ծախսերը ներառված են ԷՀՕ սակագնում։ Ուստի այս դեպքում գազի ոլորտի զարգացման պլանավորման հետ կապված ծախսերը կարող են մաս կազմել գազի ոլորտի ընկերությունների ներդրումների կամ ընթացիկ ծախսերի։

	
	
	11. Ծրագրի «Պետական ընկերությունների կառավարում» բաժնում (էջ 32-34) նախատեսված են աշխատանքներ, որոնք վերաբերում են նաև ոչ պետական ընկերություններին, մասնավորապես՝ բաշխիչ ցանցին և ՎԷԱ կայաններին։ Ուստի, առաջարկում ենք վերանայել բաժնի վերնագիրը կամ խմբագրել տեքստը։
	Ընդունվել է, խմբագրվել է։

	
	
	12.
Ժամանակացույցի 11-րդ բաժնով նախատեսված է էլեկտրաէներգետիկական համակարգում լիցենզավորված գործունեություն իրականացնող պետական բաժնեմասով ընկերությունների շահույթի և մաշվածության նորմերի վերանայում։ Հաշվի առնելով, որ հանձնաժողովի հաստատած մեթոդիկաների համաձայն՝ ոչ ընթացիկ ակտիվների մաշվածության նորմերը որոշվում են դրանց օգտակար ծառայության ժամկետից, ուստի մաշվածության նորմերի վերանայման միջոցառում նախատեսելու անհրաժեշտություն չկա և համապատասխանաբար պետք է խմբագրվի Ժամանակացույցի 11-րդ բաժինը։ Ինչ վերաբերում է շահույթի նորմայի վերանայմանը, ապա այն իրականացնելու դեպքում պետք է կիրառվի ոչ միայն պետական, այլ նաև նմանատիպ մասնավոր ընկերությունների (այդ թվում՝ «Միջազգային էներգետիկ կորպորացիա», «ՔոնթուրԳլոբալ Հիդրո Կասկադ» ՓԲԸ-ներ և այլն) նկատմամբ, ինչպես նաև հարցը պետք է դիտարկվի էլեկտրական էներգիայի սպառողների սակագների վրա ազդեցության տեսանկյունից։ Մասնավորապես, էլեկտրական էներգիա արտադրող խոշոր կայաններից առաքվող էլեկտրական էներգիայի, էլեկտրական էներգիայի հաղորդման, էլեկտրաէներգետիկական համակարգի օպերատորի և շուկայի օպերատորի ծառայությունների գործող սակագներում ներառված շահույթի հաշվարկման բազաների նկատմամբ մաշվածության նորմայի յուրաքանչյուր 1%-ի ավելացումը համարժեք է շուրջ 400 մլն դրամ լրացուցիչ ծախսի, որի ազդեցությունը սպառողներին վաճառվող էլեկտրական էներգիայի սակագների վրա կազմում է 0.09 դրամ/կՎտժ (ներառյալ ԱԱՀ-ն):
	Ընդունվել է, խմբագրվել է։

Ինչ վերաբերում է մաշվածության և շահույթի նորմաների վերանայման հետ կպաված մոտեցումներին, ապա դրանք հանդիսանում են առանձին քննարկման առարկա։

	
	
	13. Ինչ վերաբերում է հասույթի ֆիքսմանը, ապա հանձնաժողովն առանձին ընկերությունների համար ֆիքսում է ոչ թե հասույթը, այլ շահագործման և պահպանման ծախսերը, որն էլ չի կարող լինել ինքնանպատակ և պետք է ուղեկցվի ընկերությունների գործունեության ցուցանիշների հստակ թիրախների սահմանմամբ (ինչպես օրինակ, ծախսերի օպտիմալացում, առաքված էլեկտրական էներգիայի քանակի ավելացում և այլն)։
	Ընդունվել է, խմբագրվել է։ Ինչ վերաբերում է թիրախներին, ապա դրանք հարկ է քննարկել ընկերություններից յուրաքանչյուրի հետ առանձին՝ ծախսերի ֆիքսաման գործընթացի ժամանակ։

	
	
	14. Առաջարկում ենք վերանայել նաև Ժամանակացույցի 11-րդ բաժնի համապատասխան կետերով նախատեսված «ակնկալվող ազդեցությունը» սյունակը՝ նշելով յուրաքանչյուր ընկերությանը բնորոշ ազդեցությունը։ Մասնավորապես, ՀԱԷԿ-ի, ԵրՋԷԿ-ի, ԷԷՀՕ-ի և ԷԷՇՕ-ի կառավարման բարելավման արդյունքում արդյոք տեղի է ունենալու այլընտրանքային էներգառեսուրսների առավելագույն օգտագործում, անօդաչու սարքերի կիրառում և այլն։
	Ընդունվել է, խմբագրվել է։

	5
	ՀՀ էկոնոմիկայի նախարարություն

(07.08.2020թ.

N 01/9934-2020)
	1. Առաջարկում ենք լրամշակել «Էներգետիկայի բնագավառի զարգացման Հայաստանի Հանրապետության կառավարության նպատակները, միջոցառումները և սկզբունքները» բաժնի նշված վերնագիրը, ինչպես նաև վերջինիս ներքո ներկայացված շարադրանքը՝ հստակ տարանջատելով և ընդգծելով ռազմավարական ծրագրի սկզբունքները, նպատակները և դրանցից բխող միջոցառումները, քանի որ այս հատվածում արտացոլված չեն էներգետիկայի բնագավառի զարգացման ռազմավարական ծրագրի հատկապես սկզբունքներն ու նպատակները: Առաջարկում ենք նաև «էներգետիկայի բնագավառի զարգացման Հայաստանի Հանրապետության կառավարության տեսլականը։» նախադասությամբ սկսել փաստաթուղթը, որին կհաջորդեն վերոնշյալ ուղղությունների թվարկումները: Հստակեցման կարիք ունի «առավել անկախ» ձևակերպումը:
	Ընդունվել է, «նպատակները, միջոցառումները և սկզբունքները» բառերը փոխարինվել են տեսլականը բառով, իսկ «առավել անկախ» բառերը փոխարինվել են «էներգետիկ անկախության հնարավորինս բարձր մակարդակով» բառերով։

	
	
	2. Նշվում է որ․ «Արևային կայանների կառուցումը, նկատի ունենալով առկա տեղական ռեսուրսները և այս տեխնոլոգիայի զարգացման միտումները ողջ աշխարհում, կլինի գերակա մնացած տեսակների նկատմամբ՝ հաշվի առնելով համակարգի հուսալիության ու անվտանգության ցուցանիշներով պայմանավորված սահմանափակումները»։ Արդյո՞ք միայն արևային կայանների կառուցումը, թե՞ վերականգնվող էներգետիկայի այլ տեսակները ևս, օրինակ՝ հողմային և ջերմային, կդիտարկվեն գերակա մնացած տեսակների նկատմամբ: Առաջարկում ենք մեղմացնել և վերաշարադրել մեջբերված նախադասությունը, մասնավորապես՝ արևային կայանի կառուցումը վերականգնվող էներգիայի մնացած տեսակների նկատմամբ  որպես գերակա դիտարկելու հատվածը՝ հաշվի առնելով տեքստում հաջորդիվ հանդիպող «Հարկ է նաև նշել, որ առաջիկա տարիներին համաշխարհային շուկայում սպասվող փոփոխությունները կարող են հնարավորություն ընձեռել ոչ միայն արևային այլ նաև վերականգնվող էներգիա օգտագործող այլ կայաններին կուտակիչների հետ միասին մրցակցել այլ ավանդական բազիսային կայանների հետ։», «ՀՀ կառավարությունը հավատարիմ է մնալու երկրի էլեկտրաէներգիա արտադրող հզորությունների կառուցվածքում ատոմային կայան ունենալու իր քաղաքականությանը։» ձևակերպումները:
	Արևային կայանների առաջնահերթ կառուցման գերակայությունը պայմանավորված է մնացած վերականգնվող էներգետիկ ռեսուրսների նկատմամբ էլեկտրաէներգիայի արտադրության ավելի ցածր սակագներով, ուստի տեքստի այս հատվածը վերախմբագրման կարիք չունի։

	
	
	3․ Նշվում է որ․ «Հայաստանի Հանրապետության կառավարությունը հետևողական է լինելու էներգախնայողության նոր մշակույթի ձևավորման հարցում, որի նպատակով իրականացնելու է ինստիտուցիոնալ բարեփոխումներ՝ խթանելով ներդրումները էներգախնայողության մեջ և բարձրացնելով հաշվետվողականությունը»: Առաջարկում ենք նշված ձևակերպումը շարադրել հետևյալ կերպ` «խթանելով ներդրումներն այլընտրանքային էներգիայի աղբյուրների ստացման բնագավառում, որոնք կարող են բերել էներգախնայողության, անվտանգության, բնապահպանական հարցերի կարգավորման» կամ «խթանել էներգախնայողությունը տնտեսության բոլոր ոլորտներում»:
	Ընդունվել է, խմբագրվել է:



	
	
	4. Նշվում է որ․ «Հայաստանի ատոմային էլեկտրակայանի 2026թ.-ից հետո շահագործման ժամկետի երկարաձգումը Հայաստանի Հանրապետության կառավարության հիմնական առաջնահերթություններից մեկն է, իսկ այդ ժամկետի ավարտից հետո նոր ատոմակայանի կառուցումը՝ հիմնական նպատակը։ Պարզաբանման կարիք ունի, թե ո՞ր ժամկետի ավարտի մասին է խոսքը՝ 2026 թվականի, թե՞ ատոմային էլեկտրակայանի շահագործման ժամկետի երկարաձգման ավարտից հետո: Միաժամանակ, անհրաժեշտ է հստակեցնել, թե ի՞նչ ժամկետով է նախատեսվում երկարաձգել և ե՞րբ է նախատեսվում սկսել նոր ատոմային էլեկտրակայանի կառուցումը:
	Խոսք է գնում 2026-ից հետո երկարաձգման մասին ևս 5-10 տարով։ Ինչ վերաբերում է նոր ատոմակայանի կառուցմանը, ապա վերջինիս կառուցման ժամկետը կախված կլինի գործողի երկարաձգման հնարավորությունից, ուստի այս փուլում հստակեցնել հնարավոր չէ։

	
	
	5. Արդյո՞ք հիմնավորված է Հյուսիս-Հարավ տարանցիկ միջանցքի կառուցման ծրագրի օգուտները սույն ռազմավարական ծրագրում որպես առաջնահերթություն ներկայացնելը և որքանո՞վ է էներգետիկ ոլորտն այդ ծրագրում ներառված՝ հաշվի առնելով, որ ռազմավարական ծրագիրը ենթադրում է այդ առնչությամբ որոշակի  գործողությունների/միջոցառումների նախատեսում: Նշված չեն Հյուսիս-հարավ տարանցիկ միջանցքի կառուցման ծրագրի շրջանակում (ծրագրի իրականացման ընթացքում կամ իրականացումից հետո) էներգետիկ ոլորտին առնչվող համապատասխան գործողությունները: 

Ի տարբերություն ռազմավարական ծրագրում թվարկված այլ առաջնահերթությունների, որոնք ենթադրում են էներգետիկայի ոլորտում որոշակի գործողությունների իրականացում, օրինակ՝ վերականգնվող էներգետիկայի ներուժի առավելագույն օգտագործում, էներգախնայողության ներուժի հնարավորինս իրացում, ատոմային էլեկտրակայանի շահագործման ժամկետի երկարաձգում, էլեկտրաէներգետիկական շուկայի աստիճանական ազատականացում, այս առաջնահերթությամբ նշվում են ճանապարհային միջանցքի օգուտները և չի հստակեցվում վերջինիս շրջանակում որևէ միջոցառման իրագործման նախատեսում: 
	Հայաստանի-Վրաստանի-Իրանի-Ռուսաստանի Դաշնության միջև էլեկտրաէներգետիկայի բնագավառում համագործակցության քառակողմ նախաձեռնությունը պայմանականորեն ստացել է «Հյուսիս Հարավ էլեկտրաէներգետիկական միջանցք» անվանումը:
Դրա իրականացման են ուղղված նաև Հայաստան-Իրան և Հայաստան-Վրաստան 400 կՎ էլեկտրահաղորդման գծերի կառուցումը: Ներկայում մշակվում է տեխնիկատնտեսական հիմնավորում վերը նշված նախաձեռնության իրականացման նպատակով:

	
	
	6. Նշվում է, որ․ «Հայաստանի Հանրապետության էլեկտրաէներգետիկական շուկայի ներկայիս մոդելը կիրառվում է 2004 թվականից: 

Զարգացած և զարգացող մի շարք երկրներում էլեկտրաէներգետիկական շուկաներն արդեն իսկ ազատականացված են։ Հայաստանի Հանրապետությունը ևս սկսել է այս գործընթացը և առաջիկա տարիներին անցում կկատարի շուկայի նոր ազատականացված մոդելի, որը դեռևս կլինի սահմանափակ մրցակցության համար, սակայն հստակ ուղենիշ կունենա դեպի ամբողջական ազատականացում՝ հաշվի առնելով ԵԱՏՄ ընդհանուր էներգետիկ շուկայի ձևավորման ընթացքը և ԵՄ համապարփակ և ընդլայնված գործընկերության համաձայնագիրը։»։ 

Անհրաժեշտ է հստակեցնել և մանրամասն նկարագրել, թե ո՞րն է էլեկտրաէներգետիկական շուկայի ներկայիս մոդելը։ Նշված ձևակերպման շրջանակում առաջարկում ենք գնահատել և նշել, թե ՀՀ ներկա պահի դրությամբ ազատականացման ո՞ր փուլում է գտնվում: Միաժամանակ,  ներկայացնել այդ ուղղությամբ փաստացի իրականացված/չիրականացված, ինչպես նաև նախատեսվող գործողությունների վերաբերյալ համապատասխան տեղեկատվությունը: Հստակեցման կարիք ունի «դեռևս կլինի սահմանափակ մրցակցության համար» ձևակերպումը:
	Էլեկտրաէներգետիկական շուկայի ներկայիս մոդելի մասին հակիրճ տեղեկատվությունը ներկայացված  է «Էլեկտրաէներգետիկական շուկա» վերնագրի ներքո։ Իսկ շուկայի ազատականացման առնչվող միջոցառումները ներկայացված են Ծրագիր ժամանակացույցի 4․3-4․6 կետերում, որոնց իրականացման ուղղությամբ աշխատանքները գտնվում են ընթացքի մեջ։ Ինչ վերաբերում է էլեկտրաէներգետիկական շուկայի սահմանափակ մրցակցային լինելու հանգամանքին, ապա այն բնորոշում է շուկայի այն մոդելը, որին նախատեսվում է անցնել  2022 թվականից։

	
	
	7. Նշվում է, որ․ «Հայաստանի Հանրապետությունում վերջին տարիներին՝ 2016, 2017, 2018, 2019 թվականներին, արտադրվել է համապատասխանաբար՝ 7.3, 7.8, 7.8 և 7.6 մլրդ կՎտժ էլեկտրաէներգիա, որից արտահանվել է համապատասխանաբար՝ 1.2, 1.4, 1.6 և 1.25 մլրդ կՎտժ էլեկտրաէներգիա, իսկ արտադրող կայանների սեփական կարիքների և կորուստների գծով գումարային ծախսը կազմել է համապատասխանաբար՝ 1.03, 1.02, 0.96 և 0.55 մլրդ կՎտժ:»։ 

Արդյո՞ք իրականացվել է ուսումնասիրություն (առկայության պարագայում կա՛մ ամփոփ ներկայացնել, կա՛մ հղումով մեջբերել), թե ինչո՞վ է պայմանավորված 2019 թվականին արձանագրված 0.2 մլրդ կՎտժ նվազումը:  Հետևաբար, արտահանման նվազման ծավալներն արդյո՞ք համարժեք են արտադրման նվազման ծավալներին: 
	Սպառման ծավալների նման տատանումները հիմնականում պայմանավորված են եղանակային պայմաններով (ավելի մեղմ ձմեռային և ամառային ժամանակաշրջաններ)։



	
	
	8.Նշվում է, որ․ «ՀՀ կառավարության նպատակն է մինչև 2030 թվականն ունենալ 12 մլրդ կՎտժ արտադրանք, որից շուրջ կեսը կլինի արտահանումը, իսկ մնացածը՝ ներքին սպառումը և կորուստները:»։

Անհրաժեշտ է տրամադրել մինչև 2030 թվականը 12 մլրդ կՎտժ արտադրանք ունենալու վերաբերյալ իրականացված կանխատեսման հաշվարկները, ինչպես նաև արտահանման պահանջարկի գնահատումը: Փաստաթղթի «Էլեկտրաէներգիա արտադրող հզորությունների զարգացում» բաժնում 2016, 2017, 2018 և 2019 թվականներին արտադրված էլեկտրաէներգիայի (համապատասխանաբար՝ 7.3, 7.8, 7.8 և 7.6 մլրդ կՎտժ էլեկտրաէներգիա) և այդ տարիներին արտահանված էլեկտրաէներգիայի ցուցանիշները (համապատասխանաբար՝ 1.2, 1.4, 1.6 և 1.25 մլրդ կՎտժ էլեկտրաէներգիա) են, նշված տարիների ընթացքում ներքին սպառումը կազմել է համապատասխանաբար՝ 6.1, 6.4, 6.2 և 6.35 մլրդ կՎտժ էլեկտրաէներգիա և նախատեսվում է մինչև 2030 թվականն արտադրել 12 մլրդ կՎտժ արտադրանք, որի կեսը կլինի արտահանումը (շուրջ` 6 մլրդ կՎտժ)։ Այս ամենից, հետևում է, որ 2020-2030թթ. ներքին սպառումը չի ավելանալու՝ արդյո՞ք դա իրատեսական է:  
	Ներկայացված գնահատականը հենվում է ներկայիս հաշվարկների հիման վրա, որոնք նախատեսվում է վերանայել 2 տարին մեկ։

	
	
	9․ Նշվում է, որ․ «Վերջին ժամանակահատվածում ձմեռային և ամառային պիկերի տարբերությունը զգալի կրճատվել է։»։

Անհրաժեշտ է հստակեցնել «վերջին ժամանակահատվածում» ձևակերպումը ո՞ր տարիներին է վերաբերում (փաստաթուղթը սահմանափակվում է 2019թ.-ով)՝ արդյո՞ք այն ներառում է 2019թ. տվյալներն ամբողջությամբ, թե՞ ենթադրում է 2020թ.-ի առաջին կիսամյակը կամ առնվազն առաջին եռամսյակը նույնպես: Արդյո՞ք կատարվել են ուսումնասիրություններ, թե ինչով է պայմանավորված ձմեռային և ամառային պիկերի կրճատման միտումը:
	Ձմեռային և ամառային պիկերի տարբերության նվազումը հիմնականում պայամանավորված է ամռանը օգտագործվող հովացման սարքավորումների քանակի ավելացմամբ։ Այս տենդենցը շարունակաբար նկատվում է վերջին 5 տարիների ընթացքում, սակայն ռազմավարության մեջ ավելի մանրամասն տեղեկատվություն ներկայացնելու կարիք չենք տեսնում։

	
	
	10․ Նշվում է, որ․ «Փոքր արևային կայաններ՝ 29 կայան, 102 ՄՎտ, թողարկումը մինչև 2022թ.։»։

Առաջարկում ենք Ռազմավարական ծրագրում ավելացնել տեղեկատվություն ներկայումս կառուցման փուլում գտնվող թվով 29 փոքր արևային կայանի ներդրումային արժեքի վերաբերյալ:
	2020թ. հուլիսի 1-ի դրությամբ կառուցման փուլում 199 ՄՎտ գումարային հզորությամբ արևային կայաններ 70 մլրդ դրամ ներդրումներով:

	
	
	11. Նշվում է, որ․ « Վերլուծությունները ցույց են տալիս, որ էլեկտրական էներգիայի գնման երաշխիքով ավելի մեծ քանակի արևային հզորությունների կառուցման դեպքում այս փուլում, հաշվի առնելով համակարգի ենթակառուցվածքային հնարավորությունները և հարևան երկրների հետ կանխատեսվող առևտրի ու փոխհոսքերի ծավալները, ռիսկային կարող է լինել համակարգի հուսալիության և անվտանգության տեսանկյունից:»։

Պարզաբանման կարիք ունի նշված ձևակերպումը:
	Նշվածը պայմանավորված է Էլեկտրաէներգետիկական համակարգի տեխնոլոգիական առանձնահատկություններով, որի նպատակով կատարվել են համապատասխան հաշվարկներ և որոշվել է արևային կայանների այն առավելագույն հզորությունը, որի կարող է միացվել համակարգին։

	
	
	12․ Նշվում է, որ․ «ՀՀ կառավարությունն այս ուղղությամբ ներդրումների ներգրավման համար նախատեսում է պետություն-մասնավոր գործընկերության շրջանակներում ներգրավել շուրջ 1 մլրդ ԱՄՆ դոլար ներդրումներ:»։

Անհրաժեշտ է տրամադրել տեղեկատվություն պետություն-մասնավոր գործընկերության շրջանակում 1 մլրդ (մեկ միլիարդ) ԱՄՆ դոլար նախատեսվող ներդրումների ներգրավման առնչությամբ կատարված ուսումնասիրությունների և հետևությունների վերաբերյալ:
	Նշված է արևային կայանների կառուցման համար անհրաժեշտ ներդրումների ընդհանուր ծավալը, տեքստը խմբագրվել է։



	
	
	13․ Նշվում է, որ․ «Հարկ է նաև նշել, որ առաջիկա տարիներին համաշխարհային շուկայում սպասվող փոփոխությունները կարող են հնարավորություն ընձեռել ոչ միայն արևային այլ նաև վերականգնվող էներգիա օգտագործող այլ կայաններին կուտակիչների հետ միասին մրցակցել այլ ավանդական բազիսային կայանների հետ։»։

Հաշվի առնելով նշված ձևակերպումը՝ մասնավորապես՝ համաշխարհային շուկայում սպասվող փոփոխությունների ուսումնասիրությունները, առաջարկում ենք Ռազմավարական ծրագրի «Էներգետիկայի բնագավառի զարգացման հիմնական առաջնահերթությունները» բաժնի «Վերականգնվող էներգետիկայի ներուժի առավելագույն օգտագործում» մասում արևային կայանների կառուցումը որպես մնացած տեսակների նկատմամբ գերակա դիտարկելու փոխարեն ներառել նաև վերականգնվող էներգետիկայի այլ տեսակներ:
	Արևային կայանների կառուցումը դիտարկվել է գերակա, քանի որ վերջիններս ապահովում են էլեկտրաէներգետիկական համակարգի զարգացումը նվազագույն ծախսերով։ Սակայն 2025-2040 թվականների համար նախատեսվել է նաև 500 ՄՎտ հզորությամբ հողամային կայանների կառուցում, որը կախված կլինի թե ինչպես կփոխվեն այս տեխնոլոգիաների գները համաշխարհային շուկայում։

	
	
	14․ Նշվում է, որ․ «Այդ նպատակով 2021 թվականին ՀՀ կառավարությունը նախատեսվում է մշակել համապատասխան օրենսդրական փաթեթ վերականգնվող էներգիա օգտագործող կայաններին արդեն իսկ այս փուլում էլեկտրաէներգիա վաճառելու նոր ձևավորվող էլեկտրաէներգետիկական շուկայում բացառապես մրցակցային պայմաններով՝ առանց էլեկտրաէներգիայի գնման երաշխիքների տրամադրման և պետություն-մասնավոր գործընկերության պայմանագրերի կնքման։ 

Ինչ վերաբերում է պետություն-մասնավոր գործընկակցությանը, ապա ՀՀ կառավարությունը համակարգային նշանակության էլեկտրաէներգիա արտադրող կայանների կառուցման համար նման պայմանագրեր է կնքելու բացառապես մրցակցային եղանակով ներդրողներ ներգրավելու միջոցով և միայն այն դեպքերում, երբ էլեկտրաէներգետիկական շուկա դրանց մուտքը հնարավոր չէ ապահովել առանց պետության կողմից լրացուցիչ երաշխիքների տրամադրման։»

Առաջարկում ենք ընդհանրացնել վերոնշյալ ձևակերպումը, և խմբագրել հետևյալ բովանդակությամբ․ «ՀՀ կառավարությունը համակարգային նշանակության էլեկտրաէներգիա արտադրող կայանների կառուցման համար պայմանագրեր կնքելու գործընթացը իրականացնելու է բացառապես մրցակցային եղանակով ներդրողներ ներգրավելու միջոցով։
	Նշված ձևակերպումները ներառում են մեկից ավելի նպատակներ․
1)
Հնարավորություն  է ընձեռվելու նման կայաններին մուտք գործել մրցակցային շուկա,

2)
ՊՄԳ պայմանագրեր կնքվելու են միայն մրցակցային եղանակով,

3)
ՊՄԳ պայմանագրեր կնքվելու են, եթե հնարավոր չէ այդ կայանները կառուցել առանց պետության կողմից լրացուցիչ երաշխիքներ տրամադրելու։

Վերը նշված նպատակները առաջարկվող ձևակերպման մեջ առկա չեն։

	
	
	15․  Նշվում է, որ․ «Այն հանգամանքը, որ դիտարկված բոլոր սցենարներում արևային և հողմային տեխնոլոգիաները հանդիսացել են նոր արտադրական հզորությունները նվազագույն ծախսերով զարգացնելու տարբերակ, ընդգծում է այդ տեխնոլոգիաները հնարավորինս զարգացնելուն ուղղված քաղաքականության և ինստիտուցիոնալ միջավայրի ստեղծման կարևորությունը Հայաստանի Հանրապետության համար։ Դա կարևոր է ոչ միայն նվազագույն ծախսերով զարգացում ապահովելու, այլ նաև կախվածությունը ներկրվող էներգիայի աղբյուրներից հնարավորինս նվազեցնելու և Հայաստանի Հանրապետության էներգետիկական անվտանգությունը և մրցունակությունը բարձրացնելու համար։»

Պարզաբանման կարիք ունի, թե որո՞նք են դիտարկված բոլոր սցենարները: Առաջարկում ենք ամբողջ տեքստում «նվազագույն ծախսերով» ձևակերպումը փոխարինել «արդյունավետ ծախսերով» բառերով: Միաժամանակ, հստակեցման կարիք ունի վերոնշյալ պարբերության նշանակությունը, քանի որ պարզ չէ վերջինիս կիրառությունը. արդյո՞ք այն ներկայացված է որպես լրացուցիչ տեղեկատվություն, թե՞ որպես հղում:
	Դիտարկված բոլոր սցենարները ներկայացված են առանձին ծավալուն հետազոտական հաշվետվությամբ, որը կարող է տրամադրել ՀՀ էկոնոմիկայի նախարարությանը։ Ինչ վերաբերում է նվազագույն ծախսերով զարգացմանը, ապա այն տերմինաբանական նշանակություն ունի և փոփոխվել չի կարող։ Նշված պարբերությունը ներկայացնում է, թե որ կայաններ են ապահովում արտադրական հզորությունների նվազագույն ծախսերով զարգացումը, և թե դա ինչպես է ազդում էներգետիկ անկախության մակարդակի վրա։

	
	
	16․ Նշվում է, որ․ «Այս համատեքստում հարկ է նշել, որ գործող ատոմային կայանի շահագործման ժամկետը հնարավորինս երկարաձգելու տարբերակը համակարգի նվազագույն ծախսերով զարգացման գրավականն է։»։

Անհրաժեշտ է հստակեցնել, թե ինչպե՞ս է հաշվարկվում նվազագույն ծախսերով զարգացման գրավականը տվյալ համատեքստում:
	Ինչպես արդեն նշվել է, այդ հաշվարկները ներկայացված են առանձին ծավալուն հետազոտական հաշվետվությամբ, որը կարող է տրամադրել ՀՀ էկոնոմիկայի նախարարությանը:

	
	
	17․ Նշվում է, որ․ «Մինչև 2023 թվականը կավարտվի ՀԱԷԿ-ի շահագործման ժամկետի երկարացմանն ուղղված ներդրումային ծրագիրը, որի արդյունքում կներդրվի 330 մլն ԱՄՆ դոլար, իսկ ատոմակայանի շահագործման ժամկետը կերկարաձգվի մինչև 2026 թվականը:»։


	2015թ. ՀՀ և ՌԴ միջև կնքված ՀԱԷԿ-ի ծրագրին ուղղված արտահանման վարկ տրամադրելու մասին համաձայնագրով   նախատեսված   վարակային միջոցներով իրականցվել են համապատասխան աշխատանքներ, իսկ 2020-2022թթ.-ի համար աշխատանքները շարունակվում են պետական բյուջեից ներգրավված միջոցների հաշվին:

	
	
	18. Պարզաբանման կարիք ունի, թե արդյո՞ք Հայկական ատոմային էլեկտրակայանի շահագործման ժամկետի երկարացմանն ուղղված 330,000,000 (երեք հարյուր երեսուն միլիոն) ԱՄՆ դոլարի ինչ-որ մաս շարունակաբար ներդրվել է ծրագրի իրականացման նպատակով, թե 2023-2026թթ. ընթացքում է նախատեսվում ներդնել այդ գումարը ՀՀ էլեկտրաէներգիայի  39% արտադրությունն ապահովելու համար:


	Համակարգի զարգացման ծախսերի գնահատականը տրվում է պարբերաբար՝ ըստ գործոնների և սցենարների։ Վերջինիս լրացուցիչ կանոնակարգմանն են ուղղված Ծրագիր ժամանակացույցի 1․14, 2․17, 3․2 և 7․3 կետերը։

	
	
	19․ Նշվում է, որ․ «Առաջիկա 7 տարիների ընթացքում էլեկտրաէներգիայի արտադրության բնագավառում կներդրվի շուրջ 1.5 մլրդ ԱՄՆ դոլար:»։

Անհրաժեշտ է հստակեցնել՝ արդյո՞ք էլեկտրաէներգիայի արտադրության բնագավառում նախատեսվող շուրջ 1,500,000,000 մլրդ ԱՄՆ դոլար ներդրումների 1 մլրդ ԱՄՆ դոլարը պետություն-մասնավոր գործընկերության շրջանակում ներգրավվող ներդրումներն են, թե՞ ո՛չ:

	ՊՄԳ ներդրումներին ծավալին վերաբերող տեքստի հատվածը հստակեցվել է, և այս հատվածում նշված է ներդրումների ծավալի ընհանուր գնահատականը։

	
	
	20․ Նշվում է, որ․ «Լիազոր մարմինը՝ կլիմայի գլոբալ տաքացման, ջրային պաշարների փոփոխման, ինչպես նաև էներգետիկ համակարգի վրա հնարավոր ազդեցություն ունեցող այլ էական հանգամանքներով պայմանավորված, սույն Ծրագիրն ուժի մեջ մտնելու օրվանից սկսած երկամյա պարբերականությամբ վերանայելու է սույն Ծրագրով հաստատված կանխատեսումները և գնահատականները, ըստ անհրաժեշտության՝ առաջարկելով համապատասխան փոփոխություններ»:

Պարզաբանման կարիք ունի սույն պարբերության նշանակությունը, առկայության նպատակահարմարությունը Ռազմավարական ծրագրում և վերջինիս կապը նախորդ պարբերության բովանդակության հետ:
	Երկամյա պարբերականությամբ ծրագրի վերանայումը պայամանվորվում է ծրագիրն էներգետիկայի բնագավաում զարգացումներին համահունչ և արդիական պահելու նպատակով:



	
	
	21․ Նշվում է, որ․«Բարձրավոլտ էլեկտրահաղորդման ցանցի զարգացում

Ընկերությունը կառավարում է միայն հաղորդման ցանցի ակտիվները, ունի շահագործման և պահպանման գործառույթներ և իրականացնում է անհրաժեշտ ներդրումային ծրագրերը, սակայն բուն ցանցի կառավարման գործառույթը վերապահված է Էլեկտրաէներգետիկական համակարգի օպերատորին։»։

Ռազմավարական փաստաթղթի ինչպես նախորդ, այդպես էլ նշված բաժնում ներկայացված չէ տեղեկատվություն ընկերության վերաբերյալ: Հետևաբար, այդ համատեքստում պարզ չէ, թե ո՞ր ընկերության մասին է խոսքը, հետևաբար, առաջարկում ենք լրամշակել և ներառել մանրամասներ տվյալ ընկերության մասին: Իսկ եթե այն կրում է զուտ նկարագրական բնույթ, ապա անհրաժեշտ է այն խմբագրել ու առավել հստակ ձևակերպել տվյալ ոլորտում ընկերության ու օպերատորի կողմից իրականացվող գործառույթների շրջանակները:  
	Ընդունվել է, խմբագրվել է:

	
	
	22․ Նշվում է, որ․ «Ի լրումն վերը թվարկված ներդրումների արևային էներգիայի զարգացմանը զուգընթաց անհրաժեշտություն կառաջանա հաղորդման ցանցում կատարել լրացուցիչ շուրջ 70 մլն ԱՄՆ դոլարի ներդրում:»։

Ինչպիսի՞ հաշվարկներ կամ կանխատեսումներ են իրականացվել 70,000,000 (յոթանասուն միլիոն) ԱՄՆ դոլար ներդրումների անհրաժեշտության հիմնավորման վերաբերյալ:
	Գնահատականը ներկայացվել է մասնագիտացված ընկերության՝ «Բարձրավոլտ էլեկտրական ցանցեր» ՓԲԸ, ԷԷՀՕ և Համաշխարհային բանկի  կողմից:

	
	
	23․ Նշվում է, որ․ «Մինչև 2022 թվականը կներդրվի SCADA կառավարման համակարգը, որը կապահովի կարգավարման և տեխնոլոգիական կառավարման նոր մակարդակ: Հայաստանի էներգահամակարգի ընդլայնման պահանջները և հնարավոր այլ փոփոխությունները հաշվի առնելու նպատակով համակարգը կունենա ընդլայնվող մոդուլյար կառուցվածք և շահագործման բնութագրերի ընտրության հնարավորություն: Արդյունքում էականորեն կկրճատվի էլեկտրաէներգետիկական համակարգում վթարների վերացման ժամանակը և կբարձրանա սպառողների էլեկտրամատակարարման հուսալիության մակարդակը:»։

Ռազմավարական ծրագրում նախընտրելի է թվային կամ տոկոսային արտահայտությամբ ներկայացնել էլեկտրաէներգետիկական համակարգում վթարների վերացման ժամանակի էական կրճատումները՝ նշելով ներկայիս և կանխատեսվող իրավիճակը:
	Սպառողների հոսանքազրկումների միջին տևողության և դրանց նվազեցման ուղղված այլ ցուցանիշներ առկա են փաստաթղթում:



	
	
	24․ Նշվում է, որ․ «Հաղորդման ցանցում ներդրումները մինչև 2030 թվականը կկազմեն շուրջ 550 մլն ԱՄՆ դոլար:»։

Անհրաժեշտ է լրացուցիչ տրամադրել նախատեսվող ներդրումների բացվածքը և արդյո՞ք արդեն հստակեցված են դրանց ներգրավման աղբյուրները:
	Ներդրումների բացվածքի գնահատականը ներկայացված է Ծրագիր-ժամանակացույցի 2․1-2․18 կետերում:

	
	
	25. Նշվում է, որ․ «Հայաստանի Հանրապետության էլեկտրական ցանցերը մասնավորեցումից հետո իրականացնում է իր առաջին ծավալուն ներդրումային ծրագիրը, ընդհանուր շուրջ 350 մլրդ դրամ արժողությամբ՝ մինչև 2028 թվականը։

Ներդրումային ծրագրով նախատեսվում է բաշխիչ ցանցերի վերակառուցման արդյունքում կրճատել սպառողների հոսանքազրկումների քանակն ու տևողությունը, նվազեցնել էլեկտրաէներգիայի տեխնոլոգիական կորուստները և բացառել առևտրային կորուստների առաջացման ռիսկերը, կրճատել շահագործման և պահպանման ծախսերը, նոր հզորությունների միացման և լրացուցիչ պահանջարկի բավարարման նպատակով ընդլայնել բաշխման ցանցը, հիմնովին արդիականացնել էլեկտրաէներգիայի հաշվառման համակարգերը։»։

Անհրաժեշտ է հստակեցնել այս համատեքստում կիրառվող «ծավալուն» եզրույթը: Միաժամանակ, ի՞նչ ծավալի ներդրումներ են իրականացվել ընկերության կողմից մինչ օրս: 

Անհրաժեշտ է թվային ցուցանիշով արտահայտել ներկայիս իրավիճակը և ներդրումների արդյունքում նախատեսվող հոսանքազրկումների կրճատման տևողությունը, հաճախականությունը, էլեկտրաէներգիայի տեխնոլոգիական կորուստների նվազումը և այլն, ինչպես նաև դրանց տարեկան կտրվածքով տոկոսային փոփոխությունների միտումները:
	Նշված ներդրումային ծրագիրը հաստատվել է Հանրային ծառայությունները կարգավորող հանձնաժողովի կողմից, հաստատվել են նաև ներդրումների արդյունքում նախատեսվող հոսանքազրկումների կրճատման տևողությունը, հաճախականությունը, էլեկտրաէներգիայի տեխնոլոգիական կորուստների նվազումը և այլն։ Ինչ վերաբերում է ընթացիկ վիճակին, ապա վերը նշված բոլոր ցուցանիշների մասին եռամսյակային կտրվածքով տեղեկատվությունը հրապարակված է նույն հանձնաժողովի վեբ կայքում։

	
	
	26․ Նշվում է, որ․ «Սպառողների հոսանքազրկումների միջին տևողության և հաճախականության ցուցանիշներն էապես կնվազեն՝ 2028 թվականին կազմելով 2021 թվականի բազիսային ցուցանիշի 55%-ը։ Նույն ժամանակ միանգամյա հոսանքազրկման առավելագույն տևողությունը ինչպես քաղաքային, այնպես էլ գյուղական բնակավայրերում կկրճատվի 50%-ով:»։

Ի՞նչ հիմքով է որպես բազիսային ցուցանիշ ընտրվել 2021 թվականի ցուցանիշը:
	Նշված ցուցանիշների բազիսային մեծությունները ընտրվել են Հանրային ծառայությունները կարգավորող հանձնաժողովի կողմից ընկերության ներդրումային ծրագրի հաստատման ժամանակ։

	
	
	27․ Նշվում է, որ․ «Զարգացման ծրագիրը կմշակվի ժամանակակից մոդելների կիրառմամբ՝ դիտարկելով այդ ժամանակահատվածում էներգետիկայի բնագավառի հնարավոր զարգացումները և դրան համապատասխան բաշխման ցանցի՝ նվազագույն ծախսերով զարգացման համար անհրաժեշտ ներդրումների ծավալը։»։

Անհրաժեշտ է թվարկել և հստակեցնել, թե որո՞նք են զարգացման ծրագրի մշակման նպատակով կիրառվող ժամանակակից մոդելները:
	Զարգացման ծրագրերի մշակման նպատակով օգտագործվում են տարբեր ծրագրային փաթեթներ՝ հիմնական և օժանդակ սցենարների դիտարկման, գործոնային վերլուծությունների իրականացման և այլն։ Հաշվի առնելով, որ այդպիսի մոդելները կոմերցիոն նշանակության են, կարծում ենք դրանց  անվանումների թվարկումը ռազմավարության մեջ խնդրահարույց է։

	
	
	28. Նշվում է, որ․ «Շուկան ինչպես մեծածախ այնպես էլ մանրածախ հատվածում ամբողջությամբ կարգավորվում է։ Էլեկտրաէներգետիկական շուկան հենվում է միայն էլեկտրաէներգիայի արտադրության և սպառման տարեկան ծավալների կանխատեսման վրա և շուկայի մասնակիցների համար չի սահմանում պատասխանատվություն՝ այդ ծավալների շեղումների դեպքում: Արդյունքում, էլեկտրաէներգիայի արտադրության կանխատեսված և փաստացի ծավալների տարբերության պատճառով առաջացած ռիսկերը հավասարակշռվում են սպառողներին առաքվող էլեկտրաէներգիայի սակագների միջոցով, ներառելով նաև էլեկտրաէներգիայի բաշխման լիցենզիա ունեցող անձի՝ այդպիսի ռիսկերի հավասարակշռման արժեքը:»։

Առաջարկում ենք վերաշարադրել ինչպես նշված պարբերությունը, այնպես էլ «Էլեկտրաէներգետիկական շուկա» բաժնի նախաբանը՝ հիմք ընդունելով հետևյալը․ «Հայաստանի Հանրապետության էլեկտրաէներգետիկական շուկայի ներկայիս մոդելը հենվում է «միակ գնորդ (վաճառող)» մոդելի վրա, որի դեպքում էլեկտրաէներգիայի բաշխման լիցենզիա ունեցող անձին է վերապահված էլեկտրաէներգետիկական մեծածախ շուկայում արտադրողներից էլեկտրաէներգիա գնելու և այն սպառողներին վաճառելու իրավունքը: Ընդ որում, էլեկտրաէներգետիկական շուկան ինչպես մեծածախ այնպես էլ մանրածախ հատվածում ամբողջությամբ կարգավորվում է։ Կարգավորվում է նաև էլեկտրաէներգիայի ներկրումը և արտահանումը: 
	Առաջարկվող փոփոխության անհրաժեշտությունը ներկայացված չէ, և այն չի կրում զուտ խմբագրական բնույթ։



	
	
	29․ Նշվում է, որ․ «Զարգացած և զարգացող շատ երկրներում էլեկտրաէներգետիկական շուկաներն արդեն իսկ ազատականացված են և գործում են լիարժեք մրցակցության պայմաններում:»։

Նշված ձևակերպումը կարող է հիմք հանդիսանալ էլեկտրաէներգետիկական շուկայի ազատականացման միջազգային փորձն ուսումնասիրելու և Հայաստանի Հանրապետության համար համապատասխան եզրահանգումներ անելու համար: Հետևաբար, կարծում ենք, որ հիմնավորված չէ տվյալ ձևակերպման ներառումը Ռազմավարական ծրագրում, այնինչ վերջինս կարող է կրել զուտ տեղեկատվական բնույթ համապատասխան բաժնի հղումներում:  


	Նշված ձևակերպումը ունի  տեղեկատվություն հաղորդելու նպատակ, և այդ առումով տեքստից հանելու առաջարկությունը պատճառաբանված չէ։ Ինչ վերաբերում է շուկաների ազատականացման միջազգային փորձին, ապա այն արդեն իսկ ուսումնասիրվել է։

	
	
	30․ Նշվում է, որ․ «Շուկայի նոր մոդելին անցումը կիրականացվի առաջիկա մի քանի տարիների ընթացքում, երկարաժամկետ թիրախում ունենալով շուկայի լիարժեք ազատականացումը։»։

Անհրաժեշտ է հստակեցնել «մի քանի տարիների» շրջանակը և նշել համապատասխան տարիների միջակայքը կամ տարեթվերը:
	Ծրագիր ժամանակացույցի նախագծում այդ ժամկետը առաջարկվում է սահմանել 2022թ․ փետրվարի 1-ը։

	
	
	31.Նշվում է, որ․ «Շուկայի նոր մոդելն արդեն իսկ այս փուլում կհենվի էլեկտրաէներգիայի առևտրի ժամանակակից կանոնների վրա, կգործի պահանջարկի և առաջարկի հավասարակշռման միջոցով և կսահմանի առևտրի ընթացքում շուկայի մասնակիցների պատասխանատվության մեխանիզմները։»։

Անհրաժեշտ է հստակեցնել «այս փուլում» ձևակերպումը, եթե այս ձևակերմամբ  ենթադրվում է բարեփոխումների առաջին փուլը, ապա առաջարկում ենք տալ ընդհանուր նկարագիր նախատեսվող բարեփոխումների, դրա փուլերի վերաբերյալ, և նշել նաև այդ փուլերի իրականացման ժամանակացույցը: Հնարավորության դեպքում առաջարկում ենք բարեփոխումների փուլերի ընթացքում իրականացվող աշխատանքները հնարավորինս ներկայացնել համախմբված տեսքով, օրինակ՝ ներկայացնել փուլը, վերջինիս շրջանակում նախատեսվող աշխատանքները և ակնկալվող արդյունքներն ու ցուցանիշները, որից հետո միայն նկարագրել հաջորդ փուլը և դրա մանրամասները:  

Անհրաժեշտ է սահմանել և նշել, թե որո՞նք են առևտրի ժամանակակից կանոնները սույն Ռազմավարական ծրագրի իմաստով:
	Էլեկտրաէներգետիկական շուկայի ազատականացման համար անհրաժեշտ միջոցառումների ցանկն ըստ փուլերի ներկայացված է Ծրագիր ժամանակացույցի 4․1-4․7 կետերում։ Ինչ վերաբերում է էլեկտրաէներգիայի առևտրի ժամանակից կանոններին, ապա հարկ է նկատի ունենալ, որ դրանք աշխարհում, այդ թվում ԵԱՏՄ և ԵՄ երկրներում էլեկտրաէներգիայի առևտրի համար կիրառվող մոտեցումներն են և չեն կարող սահմանվել սույն ռազմավարության իմաստով։



	
	
	32․ Նշվում է, որ․ «Շուկայի բարեփոխումների առաջին փուլի ընթացքում կդիտարկվեն նաև կիրառվող սակագնային քաղաքականության արդյունավետության բարձրացմանն ուղղված հարցեր, մասնավորապես գիշերային և ցերեկային սակագների հետագա կիրառության նպատակահարմարությունը և դրա այլընտրանքները, ռեակտիվ էներգիայի համար սակագների ճշգրտման նոր մեխանիզմների ներդրումը, ամսական հաստատուն սպասարկման վճարների սահմանման անհրաժեշտությունը և այլն։ Այս համատեքստում խոցելի սպառողների պաշտպանության մեխանիզմների կատարելագործումը մշտապես կմնա կառավարության ուշադրության կենտրոնում։»։

Լրացուցիչ հստակեցման կարիք ունեն գիշերային և ցերեկային սակագների քննարկման այլընտրանքներն ու ամսական հաստատուն սպասարկման վճարների սահմանման անհրաժեշտությունը և առկայության պարագայում տրամադրել լրացուցիչ տեղեկատվություն նշված այլընտրանքների վերաբերյալ՝ հաշվի առնելով վերջինիս նախատեսվող ազդեցությունը ամբողջ հանրության վրա, առավելապես սոցիալական խոցելի շերտերի վրա, հանրային օգուտի բաղկացուցչի տեսանկյունից:
	Դրույթը ներառված է նպատակ ունենալով դիտարկել ավելի արդյունավետ սակագնային քաղաքականություն կիրառելու հնարավորությունը, ներառյալ կիրառելու նոր գործիքակազմ խոցելի սպառողների պաշտպանության նպատակով։ Ինչ վերաբերում է այլընտրանքների ներկայացմանը, ապա դրանք կներկայացվեն նախատեսվող աշխատանքների ամփոփումից հետո։



	
	
	33․ Նշվում է, որ․ «Չափազանց կարևոր է գնահատել էներգետիկայի բնագավառում տարածաշրջանային զարգացման տենդենցները, որպեսզի արդյունավետ կերպով իրացվեն Հայաստանի մրցակցային առավելությունները տարածաշրջանի մյուս երկրների հետ համատեղ փոխշահավետ համագործակցության նպատակով:»։

Անհրաժեշտ է իրականացված գնահատման արդյունքում սահմանել այն ուղղությունները և մեթոդները, որով նախատեսվում է  իրականացնել էներգետիկայի բնագավառում տարածաշրջանային զարգացումը։

Անհրաժեշտ է լրացուցիչ հստակեցնել տարածաշրջանի մյուս երկրների շրջանակը՝ հաշվի առնելով այն, որ Իրանի Իսլամական Հանրապետության և Վրաստանի Հանրապետության հետ արդեն իսկ առկա է համագործակցություն էներգետիկ ոլորտում: 

Միաժամանակ, առաջարկում ենք «տենդենցները» եզրույթը փոխարինել «միտումները» բառով:
	Էլեկտրաէներգիայի տարածաշրջանային առևտրի զարգացման Ծրագիր ժամակացույցի 5․1-5․5 կետերում։ Խմբագրական փոփոխությունն իրականացվել է։

	
	
	34․ Նշվում է, որ․ «Հայաստանի Հանրապետությունն ակտիվորեն մասնակցում է Եվրասիական միասնական էլեկտրաէներգետիկական շուկայի ձևավորման աշխատանքներին: Նշված պլանի համաձայն սահմանվում են նաև հինգ հիմնական կարգավորող փաստաթղթերի ընդունումը, որոնք են՝

1.
Միջպետական հաղորդումների հասանելիության կանոնները,

2.
Էլեկտրաէներգիայի փոխադարձ առևտրի կանոնները,

3.
Միջպետական հատույթների որոշման և բաշխման կանոնները,

4.
Տեղեկատվության փոխանակման կանոնները,

5.
Միջպետական ցանցերի զարգացման կանոնակարգը։

Ներկայումս այս փաստաթղթերի նախագծերը մշակված են և գտնվում են քննարկման փուլում։»

Ե՞րբ է նախատեսվում այդ փաստաթղթերի վերջնական ընդունումը և ի՞նչ փոփոխությունների դրանք կհանգեցնեն: Արդյո՞ք կատարվել են նախնական գնահատումներ ընդունվող փաստաթղթերի արդյունքում կատարվող փոփոխությունների և դրանց ազդեցությունների վերաբերյալ:
	Ծրագիր ժամանակացույցի 5․1 կետով առաջարկվող ժամկետը 2024թ․ ավարտն է։ Այդպիսի փոփոխությունների ազդեցությունը հնարավոր կլինի գնահատել համապատասխան փաստաթղթերի մշակման աշխատանքների ավարտից հետո։

	
	
	35․ Նշվում է, որ․ «Գազի շուկայի լիարժեք գործարկման հետ կապված կընդունվեն նաև հետևյալ կարգավորող փաստաթղթերը՝

1․ Գազի բորսային առևտրի իրականացման կարգը,

2. Անդամ-երկրներում գազատրասպորտային համակարգին մուտքի հասանելիության միասնական կանոնները:»։

Արդյո՞ք նշված կարգավորումները ենթադրում են գազի և էլեկտրաէներգիայի սակագների փոփոխություն, մասնավորապես՝ բարձրացում:
	Նշված փաստաթղթերը չեն վերաբերում սակագնային կարգավորմանը, սակայն դրանք կարող են ունենալ ուղակի կամ անուղակի, դրական կամ բացասական ազդեցություն հնարավոր կլինի ասել, երբ վերջիններիս նախագծերը ներկայացվեն քննարկման։

	
	
	36․ Նշվում է, որ․ «Քննարկման փուլում են գտնվում՝ «Բարձրավոլտ սարքավորումների անվտանգության մասին» և «Մայրուղային գազատարներով հեղուկ և գազանման ածխաջրածինների տեղափոխման մասին» ԵԱՏՄ տեխնիկական կանոնակարգերի նախագծերը:»։

Արդյո՞ք նշվածը ենթադրում է ԵԱՏՄ տեխնիկական կանոնակարգերի նախագծերի շրջանակում իրականացվող բարեփոխումների 2-րդ փուլի շրջանակում նախատեսվող գործընթացները:
	ԵԱՏՄ շրջանակներում իրականացվող գործընթաց է:

	
	
	37. Նշվում է, որ․ «ԵՄ հրահանգներն ու կանոնակարգերը մոտարկելու արդյունքում նախատեսվում է ՀՀ էներգետիկ ոլորտը համապատասխանեցնել Եվրոպական չափանիշներին, որի արդյունքում էլ ավելի հրապուրիչ կդառնա էներգետիկայի բնագավառի ներդրումային միջավայրը, կխթանվի էներգետիկայի առևտուրը հարևան երկրների հետ, կբարձրանա էներգետիկ անվտանգության աստիճանը, դիվերսիֆիկացվածությունը:»։

Ռազմավարական ծրագրում արդեն անդրադարձ կատարվել է եվրոպական չափանիշներին ՀՀ էներգետիկ ոլորտի համապատասխանեցնելուն և ակնկալվող արդյունքներին, հաշվի առնելով, որ նույն միտքը կրկնվում է տարբեր բաժիններում և պարբերություններում, առաջարկում ենք խմբագրել Ռազմավարական ծրագիրն այդ տեսանկյունից: 

Արդյո՞ք գնահատվել է, թե վերոնշյալի արդյունքում որքանո՞վ կխթանվի էներգետիկայի շուկայում առևտուրը և որքա՞ն կբարձրանա էներգետիկ անվտանգության աստիճանը: Միաժամանակ, առաջարկում ենք վերանայել և հստակեցնել «էներգետիկայի առևտուրը» ձևակերպումը, քանի որ «Էներգետիկան» ոլորտ է և ոչ ապրանքատեսակ կամ գնման առարկա։

Առաջարկում ենք «հրապուրիչ» եզրույթը փոխարինել առնվազն «գրավիչ» բառով:
	Ռազմավարության տեքստի տարբեր հատվածներում այդ հարցերը դիտարկման տարբեր անկյուն ունեն, ուստի դրանք անհարկի չեն կրկնվում։ Նույն ժամանակ էներգետիկ շուկայի, էներգետիկ անվտանգության և դրանից բխող այլ հարցերը դիրատրկված են Ռազմավարության և Ծրագիր ժամանակացույցի տարբեր բաժիններում։ Տեքստում կատարվել են նաև համապատասխան խմբագրական փոփոխություններ։

	
	
	38. Նշվում է, որ․ «Կբարձրանա նաև միջուկային անվտանգության աստիճանը, այդ թվում՝ ռադիոակատիվ թափոնների և աշխատած վառելիքի կառավարման և վերահսկման հարցում։»։

Արդյո՞ք գնահատվել է միջուկային անվտանգության ներկայիս աստիճանը և իրականացվել են համապատասխան դիտարկումներ, թե ինչքանո՞վ այն կբարձրանա նախատեսվող հեռանկարում:   
	 ՀՀ կառավարութւյան 2017թ. հոկտեմբերի 5-ի նիստի 42 արձանագրային որոշմամբ հաստատվել է Հայաստանի Հանրապետությունում առաջացած ռադիոակտիվ թափոնների եվ աշխատած միջուկային վառելիքի անվտանգ կառավարման ռազմավարությունը, որւմ մանրամասն նկարագրված է ոլորտի հետ կապված զարգացումները:

	
	
	39. Նշվում է, որ․ «Հայաստան-Իրան գազ-էլեկտրաէներգիա փոխանակման ծրագրի ժամկետների հնարավորինս երկարաձգումը և փոխշահավետ պայմաններով փոխանակման ծավալների մեծացումը հանդիսանում է այս հարաբերությունների հետագա խորացման գրավականը, որի նպատակով է իրականացվում նաև Հայաստան-Իրան նոր 400 կՎ լարման էլեկտրահաղորդման գծի կառուցման և Կովկասյան էլեկտրահաղորդման ցանց ծրագրերը։»։

Անհրաժեշտ է հստակեցնել «հնարավորինս երկարաձգում» ձևակերպումը  և մատնանշել, թե մինչև ե՞րբ է նախատեսվում երկարաձգել Հայաստան-Իրան գազ-էլեկտրաէներգիա փոխանակման ծրագրի ժամկետները:
	Հայաստան-Իրան գազ-էլեկտրաէներգիա փոխանակման ծրագրին վերաբերող տեղեկատվության մանրամասները հրապարակային փաստաթղթում ներկայացնելը նպատակահարմար չէ։

	
	
	40. Նշվում է, որ․ «Առկա սահմանափակումները վերացնելու, ինչպես նաև թողունակութունն ավելացնելու նպատակով է իրականացվում Կովկասյան Էլեկտրահաղորդման ցանցի (Հայաստան-Վրաստան հաղորդիչ գիծ/ենթակայաններ) կառուցման ծրագիրը, որը թույլ կտա երկու երկրների՝ էներգետիկայի բնագավառում համագործակցությանը նոր թափ հաղորդել։»։

Հստակեցման կարիք ունի առկա սահմանափակումների շրջանակը: Իրականացման ո՞ր փուլում է գտնվում Հայաստան-Վրաստան հաղորդիչ գիծ/ենթակայանների կառուցման ծրագիրը:
	Առկա սահմանափակումները վերաբերում եմ Հայաստան-Իրան և Հայաստան-Վրաստան   միջհամակարգային կապերի հզորություններին։ Ինչ վերաբերում է Հայաստան-Վրաստան միջհամակարգային միացմանը, ապա ներկայումս ընթանում են մրցութային աշխատանքները։

	
	
	41. Նշվում է, որ․ «Վերջին ժամանակահատվածում ավելի փոքր համակարգեր են սկսել կառուցվել առանձին կամ խումբ նորակառույց բազմաբնակարան շենքերի ջեռուցման և տաք ջրի պահանջարկն ապահովելու համար, սակայն դրանք որևէ էական կշիռ ընդհանուր պահանջարկի կառուցվածքի մեջ չունեն։»։

Առաջարկում ենք «ավելի փոքր համակարգեր» բառերը փոխարինել «տեղայնացված համակարգեր» բառերով:  

Առկայության պարագայում անհրաժեշտ է տրամադրել նորակառույց բազմաբնակարան շենքերի ջեռուցման և տաք ջրի ընդհանուր պահանջարկի գնահատումը և վերջինիս կառուցվածքը:
	Ընդունվել է, խմբագրվել է։ Ինչ վերաբերում է նորակառույց բազմաբնակարան շենքերի պահանջարկի գնահատմանը, ապա այս պահին այդպիսի ամբողջական տեղեկատվություն առկա չէ։



	
	
	42. Նշվում է, որ․ «Նախ հարկ է հաշվի առնել, որ բնակչությունը պետք է պարբերաբար ներդրումներ իրականացնի անհատական ջեռուցման կաթսաների փոխարինման համար, ինչպես նաև ավելի թանկ է վճարելու սպառված բնական գազի դիմաց՝ գազամատակարարման համակարգի՝ մինչև բնակարան հասնող լրացուցիչ ենթակառուցվածքների պահպանման համար, քան եթե այդպիսի ջերմամատակարարումը լիներ կենտրոնացված։ Բացի այդ, բնակարաններում բնական գազ ունենալը մշտապես մարտահրավեր է հանդիսանալու մարդկանց կյանքի և գույքի անվտանգության ապահովման տեսանկյունից։»։

Արդյո՞ք նշված խնդիրը լուծելու համար նախատեսվում է այսուհետ  շինարարական նոր նորմի փոփոխություն/սահմանում, մասնավորապես՝ անհատական ջեռուցման կաթսաների փոխարինումը կենտրոնացված ջրամատակարարման համակարգով նոր կառուցապատվող շենք-շինությունների համար, ինչի արդյունքում որոշակի տարիների կտրվածքով արդեն իսկ նկատելի կլինի նշված ձևակերպման արդյունքը:
	Ներկայում ՏԿԵՆ-ի կողմից նման նախաձեռնություն նախատեսված չէ:



	
	
	43.  Նշվում է, որ․ «Այդ նպատակով արդեն իսկ ընդունվել են գազի ընդհանուր շուկայի ձևավորման հայեցակարգը և դրա իրականացման ծրագիրը: Ընդհանուր շուկայի լիարժեք գործարկման նպատակով անդամ երկրների միջև կստորագրվի միջազգային պայմանագիր:»։

Արդյո՞ք ընդհանուր շուկայի լիարժեք գործարկման նպատակով ԵԱՏՄ անդամ երկրների միջև մեկնարկել է նախատեսվող միջազգային պայմանագրի նախագծի քննարկումները:
	ԵԱՏՄ շրջանակներում շարունակվում են աշխատանքները Գազի ընդհանուր շուկայի ձևավորման, այդ թվում միջազգային պայմանագրի նախագծի  և իրավական այլ ակտերի մշակման նպատակով:

	
	
	44. Նշվում է, որ․ «Հայաստանի գազամատակարարման ոլորտը կարգավորող օրենսդրությունը մշակվել է դեռևս վաղ 2000-ականներին և ինչպես օրենքների, այնպես էլ ենթաօրենսդրական ակտերի մակարդակում արդիականացման կարիք ունի։ Այդ նպատակով Հայաստանի կառավարությունը մինչև 2022 թվականի ավարտը ձեռնամուխ է գազամակատարարման ոլորտի մասին առանձին և ժամանակակից սկզբունքների վրա հիմնված նոր օրենքի մշակման աշխատանքներին, իսկ մինչև 2024 թվականի ավարտը՝ ենթաօրենսդրական, այդ թվում կարգավորման դաշտի ամբողջական վերանայմանը։»։

Անհրաժեշտ է հստակեցնել, թե նշված ուղղությամբ ի՞նչ նախնական աշխատանքներ են իրականացվում և ո՞ր փուլում են գտնվում վերջիններս: Առաջարկում ենք հանել «վաղ» բառը:
	Խմբագրական փոփոխությունն իրականացվել է, իսկ աշխատանքները նախատեսվում է սկսել Ռազմավարության ընդունումից հետո։

	
	
	45. Նշվում է, որ․ «Նույն ժամանակ գազափոխադրման և գազաբաշխման համակարգերի զարգացման հեռանկարի և ներդրումային առաջնահերթությունների հստակեցման նպատակով, ինչպես էլեկտրաէներգետիկական համակարգի պարագայում, այնպես էլ գազամատակարարման համակարգի դեպքում՝ անհրաժեշտ է մշակել գազափոխադրման և գազի բաշխման ցանցերի նվազագույն ծախսերով զարգացման տասնամյա ծրագիր և այն պարբերաբար վերանայել։»։
	Գազափոխադրման և գազի բաշխման ցանցերի նվազագույն ծախսերով զարգացման ծրագրի մշակման նպատակով Ծրագիր ժամակացույցում նախատեսված է 7․3 կետը։

	
	
	46. Նշվում է, որ․ «Ներկայումս «Գազպրոմ Արմենիա» ՓԲԸ-ի հետ քննարկվում է Հայաստանի մինչև 2030թ. գազիֆիկացման և գազաբաշխման գլխավոր սխեման: Այն ներառելու է Հայաստանի Հանրապետության գազափոխադրման և գազաբաշխման համակարգի զարգացման և ներդրումային ծրագրերի վերաբերյալ համապարփակ տեղեկավություն:»։ Առկայության պարագայում անհրաժեշտ է տրամադրել ՀՀ գազափոխադրման և գազաբաշխման համակարգի զարգացման և ներդրումային ծրագրերի վերաբերյալ համապարփակ տեղեկատվությունը:
	Հայաստանի մինչև 2030թ. գազաֆիկացման և գազաբաշխման գլխավոր սխեմա փաստաթղթում ներկայացված է դրա հետ կապված մանրամասն տեղեկատվություն:

	
	
	47. Նշվում է, որ․ «էներգախնայողությունը, որպես էներգիայի նոր աղբյուր, աճող պահանջարկը բավարարելու համար, ավելի շահավետ է մյուս աղբյուրներից:»։

Առաջարկում ենք «Էներգախնայողություն» բաժնի առաջին պարբերությունը խմբագրել «Հայաստանի Հանրապետության Էներգետիկ համակարգի մինչև 2036թ. զարգացման ռազմավարությունը» փաստաթղթի համապատասխան շարադրանքին համահունչ, մասնավորապես՝ հստակեցնել և ըստ էության շարադրել «էներգախնայողությունը, որպես էներգիայի նոր աղբյուր» ձևակերպումը:
	Առաջարկվող ձևակերպումը չի ընդունվել, հաշվի առնելով, որ էներգախնայողությունը Հայաստանի համար չի դիտարկվում միայն տնտեսության համար կարևոր նշանակության քաղաքականության իրականացում, այլ այն կարևորվում է նաև բնապահպանական, կրթական, գիտական, ինչու չէ նաև մշակութային քաղաքականություն իրականացնելիս:

	
	
	48. Նշվում է, որ․ «Անցյալ դարի վերջին տասնամյակներում էներգախնայողության համաշխարհային առաջավոր փորձը ցույց տվեց, որ գործող տեխնոլոգիաների էներգախնայողական ներուժը կազմում է էներգակիրների ծախսի 30-ից 40%-ը, իսկ վառելիքի տնտեսումը 2-ից 3 անգամ էժան է, քան համարժեք քանակությամբ վառելիքի արդյունահանումն ու մատակարարումը սպառողներին:»։

Անհրաժեշտ է նշել և առկայության պարագայում տրամադրել համաշխարհային առաջավոր փորձի կատարված վերլուծությունը կամ մատնանշել այն երկրների ցանկը, որոնց շրջանակներում իրականացվել է վերոնշյալ փորձի վերլուծությունը:
	Սույն ցուցանիշների հիմնավորումներն առկա են Հայաստան էներգախնայողության գործողությունների ծրագրի 1-ին փուլի հաշվետվության մեջ, որն ի գիտություն է ընդունվել ՀՀ կառավարության կողմից 2017թ. փետրվարի 2-ի թիվ 4 արձանագրային որոշմամբ:

	
	
	49. Նշվում է, որ․ «2018 թվականի էներգետիկ հաշվեկշռի համաձայն, էներգիայի ներքին խոշորագույն սպառողը տնային տնտեսությունների ոլորտն է, որը պատասխանատու է ընդհանուր վերջնական էներգիայի 33.12% սպառման համար: Նրան հաջորդում է տրանսպորտի ոլորտը՝ մոտ 33.08% մասնաբաժնով: Արդյունաբերությունն օգտագործել է էներգիայի միայն 15.16%-ը, ինչը շատ հեռու է խորհրդային ժամանակահատվածի արդյունաբերության մասնաբաժնից: Առևտրային և հանրային ծառայություններն օգտագործել են մոտ 17.17%, իսկ գյուղատնտեսությունը՝ մոտ 1.47%: Եղանակային պայմաններից կախված բնակարանային ոլորտի մասնաբաժինը տատանվում է:

Արդյո՞ք վերոնշյալ ցուցանիշները ներկայացված են 2018 թվականի համար, թե 2020 թվականի դրությամբ վերանայվել են և ի՞նչ հաճախությամբ է իրականացվում բերված ցուցանիշների թարմացումները: 

Միաժամանակ, աառաջարկում ենք «շատ հեռու» բառերը փոխարինել օրինակ՝ «զգալի քիչ» բառերով:
	Նշված ցուցանիշները հաշվարկված են հիմք ընդունելով 2018թ. ՀՀ էներգետիկ հաշվեկշռը, որը պաշտոնապես հրապարակվել է ՀՀ վիճակագրական կոմիտեի կողմից 2020թ. հունվար ամսին:

ՀՀ Էներգետիկ հաշվեկշիռը մշակվում և հրապարակվում է «էներգախնայողության և վերականգնվող էներգետիկայի մասին» ՀՀ օրենքի պահանջներին համաձայն: 2019թ. էներգետիկ հաշվեկշիռը նախատեսվում է հրապարակել 2021թ. հունվար - փետրվար ամիսներին:

Ընդունվել է, խմբագրվել է:

	
	
	50. Նշվում է, որ․ «Հայաստանի Հանրապետությունը մեծապես կարող է խնայել՝ ներդրումներ իրականացնելով էներգախնայողության մեջ: Համաշխարհային բանկի կողմից կատարված ուսումնասիրությունները ցույց են տվել, որ էներգախնայողության մեջ ներդրումները կարող են բերել շուրջ 600 մլն խորանարդ մետր բնական գազի խնայողության։ Էներգախնայողությունը կարող է իրականացվել ավելի քիչ ծախսերով, քան նոր արտադրական հզորությունների ստեղծման կամ էներգիայի ներմուծման համար ներդրումներ կատարելը: Էներգախնայողության ներդրումները հիմնականում տնտեսապես և ֆինանսապես կենսունակ են, հատկապես հանրային ոլորտի ներդրումները տալիս են ընդհանուր ներդրման առավելագույն վերադարձ:»։

Հստակեցման կարիք ունի, թե որքա՞ն ներդրումների դեպքում է հնարավոր ունենալ շուրջ 600 մլն խորանարդ մետր բնական գազի խնայողության, որպեսզի օրինակ հնարավոր լինի անհրաժեշտության դեպքում հաշվարկել կամ գնահատել 300 մլն խորանարդ մետր բնական գազի խնայողության համար անհրաժեշտ ներդրումների ծավալը: 

Անհրաժեշտ է պարզաբանել և տրամադրել համապատասխան ուսումնասիրություններն ու վերլուծությունները, որոնք հիմնավորում են, որ հատկապես հանրային ոլորտի ներդրումներն են տալիս ընդհանուր ներդրման առավելագույն վերադարձ:
	Համաշխարհային բանկը 2008թ-ին իրականացրել է Հայաստանի տնտեսության էներգախնայողության ներուժի գնահատման ուսումնասիրություն և ներկայացրել տարեկան 1.21 մլն. տնհ կամ 1 ՏՎտժ էլեկտաէներգիայի կամ 600 մլն խորանարդ մետր բնական գազի խնայողության համաժեք պոտենցիալ (տես էներգախնայողության գործողությունների ծրագիր 1-ին մաս): Նշենք, որ խոսքը առկա առավելագույն պոտենցիալի մասին է:

Հարկ է նշել, որ 51-րդ կետում առկա է վրիպակ՝ բացակայում է «տարեկան» բառը, ինչն էլ խմբագրման արդյունքում ավելացվել է:

	
	
	51. Նշվում է, որ․ «Ուսումնասիրությունները ցույց են տալիս, որ շենքերում լրացուցիչ կապիտալ ներդրումները կարող են կազմել առավելագույնը 15%, իսկ էներգախնայողության արդյունքը` մինչև 40%:»։ Անհրաժեշտ է հստակեցնել, թե ո՞ր «շենքերի» մասին է խոսքը:
	Խոսքը վերաբերում է հանրային և բնակելի շենքերին, ինչի վերաբերյալ նախագծում իրականացվել է համապատասխան խմբագրումը: 

	
	
	52. Նշվում է, որ․ «Համաձայն նախնական ուսումնասիրությունների` բնակելի և հանրային շենքերի արդյունավետ ջերմամեկուսացման միջոցով ջեռուցման համար նախատեսված էներգասպառումը հնարավոր է կրճատել առնվազն 40%-ով: Նորակառույցները, որոնք կազմում են բոլոր շենքերի շուրջ 10-ից 12%-ը, հիմնականում մասնավոր են և հաճախ կառուցվում են սահմանափակ ֆինանսական միջոցներով, ինչը բերում է ոչ համարժեք շինանյութերի օգտագործման: Շենքերում խնայված էներգիայի մեկ միավորի միջին արժեքը կազմում է 1-ից 4 ԱՄՆ ցենտ՝ 1 կՎտժ-ի համար, մինչդեռ Հայաստանի էներգետիկ համակարգի արտադրած էներգիայի միջին արժեքը 5 ԱՄՆ ցենտ է (առանց ԱԱՀ):

Կարևորում ենք ՀՀ քաղաքաշինության կոմիտեի դիրքորոշումը, թե արդյո՞ք բազմաբնակարան շենքերի կառուցման պարագայում չկան սահմանված նորմեր: Եթե համապատասխան նորմեր սահմանված չեն, ապա առաջարկում ենք քննարկել և սույն Ռազմավարական ծրագրի շրջանակում արծարծված հարցերի առնչությամբ ձևավորել հանձնաժողով շինարարական նորմերի այնպիսի չափանիշների սահմանման նպատակով, որոնք 2040 թվականին աստիճանաբար տեսանելի  կդարձնեն Ռազմավարական ծրագրով սահմանված արդյունքները:
	Սույն ցուցանիշների հիմնավորումներն առկա են Հայաստան էներգախնայողության գործողությունների ծրագրի 1-ին փուլի հաշվետվության մեջ, որն ի գիտություն է ընդունվել ՀՀ կառավարության կողմից 2017թ. փետրվարի 2-ի թիվ 4 արձանագրային որոշմամբ:



	
	
	53.  Նշվում է, որ․ «Նշված սարքավորումների էներգախնայողության բարելավմանը զուգահեռ սպառողի արդյունավետ վարքագիծն այս ոլորտում կիրացնի ավելի մեծ խնայողության ներուժ (մինչև 60%): 

Այդ իսկ նպատակով 2016 թվականին «Էներգախնայողության և վերականգնվող էներգետիկայի մասին» օրենքում կատարվեցին լրացումներ և փոփոխություններ, որոնցով ներդրվեցին մի շարք պարտադիր պահանջներ՝ ուղղված էներգախնայողության և վերականգնվող էներգետիկայի ոլորտի խթանմանը:»։ Նշված ձևակերպումից պարզ չէ, թե սպառողն ինչպիսի՞ արդյունավետ վարքագիծ պետք է ունենա տվյալ ոլորտում ավելի մեծ խնայողություն իրացնելու համար: 

 Միաժամանակ, գտնում ենք, որ այս համատեքստում միայն սպառողի վարքագծի վրա հենվելը իրատեսական չէ և անհրաժեշտ է իրականացնել համապատասխան քաղաքաշինական նորմերի ներդրման և դրանց հետևողական լինելու աշխատանքներ:
	Նշված պարբերությունը խմբագրվել է և դարձել 2 առանձին պարբերություններ, «Այդ իսկ նպատակով» բառերը առանձնացված պարբերությունից հանվել են՝ չպայմանավորելով կապը երկրորդ պարբերության հետ:

	
	
	54. Նշվում է, որ․ «Ներկայումս մեկնարկել է էներգախնայողության և վերականգնվող էներգետիկայի 2021-2030 թվականների ազգային ծրագրի մշակման աշխատանքները՝ պայմանավորելով այն տնտեսական և էներգետիկ անվտանգության, էներգետիկ համակարգի հուսալիության աստիճանի բարձրացման, տնտեսական և էներգետիկ անկախության ամրապնդման, Էներգախնայողությունը և վերականգնվող էներգետիկայի զարգացումը խթանող նոր արտադրությունների ստեղծման և ծառայությունների կազմակերպման, ինչպես նաև շրջակա միջավայրի, մարդու առողջության վրա տեխնածին ազդեցության նվազեցմանն առնչվող հանգամանքներով:»։

Առաջարկում ենք էլեկտրաէներգետիկայի ոլորտին առնչվող բոլոր ռազմավարական ծրագրերը, ինչպես նաև միջոցառումները հնարավորինս համապատասխանեցնել սույն Ռազմավարական ծրագրով նախատեսվող մինչև 2040 թվականն առաջարկվող ժամկետին, քանի որ կարծում ենք, որ միջոցառումները և հայեցակարգային մոտեցումներն ավելի նպատակահարմար կլինի մոտարկել սույն ծրագրի ժամանակացույցին:
	Նշենք, որ էներգախնայողությունն ու էներգաարդյունավետության իրականացումը չի սահմանափակվում միայն էլեկտրաէներգետիկական ոլորտով, այլ այն ընդգրկում է տնտեսության բոլոր ճյուղերը՝ քաղաքաշինություն, գյուղատնտեսություն, էներգետիկա, տրանսպորտ, բնապահպանություն, կրթություն, ֆինանսներ և այլ:   Ազգային ծրագրի մշակման, ընդունման և իրականացման պահանջները բխում են «էներգախնայողության և վերականգնվող էներգետիկայի մասին» ՀՀ օրենքով սահմանված պահանջներից: Իսկ տասնամյա ժամկետի հիմքում ընկած է ՄԱԿ-ի կայուն զարգացման ծրագրով  նախատեսված թիրախների սահմանման անհրաժեշտությունը՝ մինչև 2030թ., ինչպես նաև նախորդ տասնամյակի համար մշակված և իրականացված Ազգային ծրագրի ակտուալությունը տասնամյակի վերջում: Նշենք նաև. Ազգային նոր ծրագրի մշակման աշխատանքները արդեն իսկ մեկնարկել են և տեխնիկական առաջադրանքով հաստատված է 2021- 2030թթ.:

	
	
	55.  Նշվում է, որ․ «Այս առնչությամբ առաջինը կլինի էլեկտրաէներգետիկական մեծածախ շուկայում առևտրի իրականացումը, որ հաջորդ մի քանի տարիների ընթացքում ամբողջությամբ կիրականացվի էլեկտրոնային հարթակի միջոցով։»։

Առաջարկում ենք վերաշարադրել նշված ձևակերպումը՝ հստակ նշելով, թե ի՞նչ քայլեր են ձեռնարկվում այդ ուղղությամբ, ինչպես նաև անհրաժեշտ է հստակեցնել հաջորդ մի քանի տարիների շրջանակը և ո՞ր թվականից սկսած է նախատեսվում էլեկտրոնային հարթակի միջոցով էլեկտրաէներգետիկական մեծածախ շուկայում առևտրի իրականացումը:
	Շուկայի նոր մոդելին անցումը նախատեսվում է 2022թ.-ից: Իսկ շուկայի հետ կապված անհրաժեշտ տեղեկատվությունն արդեն իսկ առկա է փաստաթղթում:

	
	
	56.  Նշվում է, որ․ «Այսօր «ՀԱՅԱՏՈՄ» ՓԲԸ ունի միջազգային հայտնի գործընկերների լայն շրջանակ, որոնց հետ ակտիվորեն համագործակցում է ԱԷԿ-ների շահագործման բնագավառում: Այդ կազմակերպություններից են ՌԴ ԱԳԿ «Կուրչատովի ինստիտուտ», «ВНИИАЭС» ԲԸ, «Հիդրոպրես» ՓԿԲ, «ՌՈՒՍԱՏՈՄ ՍԵՐՎԻՍ» ԲԸ, «ԱՏՈՄՏԵԽԷՆԵՐԳՈ» ԲԸ, Ամերիկայի Միացյալ Նահանգների ANL, PNNL, WSC, Ֆրանսիայի CORYS, Իտալիայի SOGIN, Անգլիայի NNC, Բելգիայի «Բելգատոմ», Հոլանդիայի NRG (Միջուկային հետազոտությունների և խորհրդատվական կենտրոն) Սլովակիայի VUJE, Ավստրիայի ENCONET, Չեխիայի Հանրապետության REZ-(Միջուկային հետազոտությունների կենտրոն)-ը և այլն։»։ Ռազմավարական ծրագրի «Գիտելիքահենք էներգետիկա» բաժնում ատոմային էլեկտրակայանի շահագործման բնագավառում «ՀԱՅԱՏՈՄ» ՓԲԸ-ի միջազգային հայտնի գործընկերների հետ համագործակցության շրջանակում համապատասխան կազմակերպությունների թվարկումն արդյո՞ք ենթադրում է, որ այն կարող է սահմանափակել այդ շրջանակից դուրս միջազգային կամ տեղական նոր փոխգործակցության հնարավորությունը։
	Ընկերությունների թվարկումը չի ենթադրում այդ շրջանակից դուրս միջազգային կամ տեղական նոր փոխգործակցության հնարավորությունը։

	
	
	57.  Առաջարկում ենք «պետական ընկերությունների կառավարում» բառերը փոխարինել «Հանրային ընկերությունների կառավարում» բառերով։
	Բաժինը վերաբերում է պետական և ոչ հանրային ընկերություններին։ Ամեն դեպքում, բաժինը վերաշարադրվել է։

	
	
	58․ Առաջարկում ենք հնարավորության դեպքում տալ «հաբ» բառի հայերեն տարբերակը, օրինակ՝ «հանգուցակետ», եթե էլեկտրաէներգետիկական ոլորտում լայնորեն ընդունված չէ «հաբ» բառի կիրառությունը:
	Ընդունվել է, խմբագրվել է:

	
	
	59. Անհրաժեշտ է հստակեցնել և տրամադրել մանրամասն տեղեկատվություն Էլեկտրաէներգետիկական ազատականացված շուկայի միջազգային լավագույն մոդելների վերաբերյալ, որոնց պարբերաբար հղում է արվում:
	Միջազգային լավագույն փորձի օրինակ է ԵՄ էլեկտրաէներգետիկական շուկան, ինչ վերաբերում է լրացուցիչ տեղեկատվության տրամադրմանը, ապա այն պատրաստ ենք տրամադրել ցանկացած ժամանակ։

	
	
	Միջազգային լավագույն փորձի օրինակ է ԵՄ էլեկտրաէներգետիկական շուկան, ինչ վերաբերում է լրացուցիչ տեղեկատվության տրամադրմանը, ապա այն պատրաստ ենք տրամադրել ցանկացած ժամանակ։
	Ավելի երկարաժամկետ գնահատական հաշվի առնելով այս պահին առկա սահմանափակումները տնտեսության զարգացման հնարավոր սցենարիների մասով հնարավոր չէ։

	
	
	60.  Նշվում է, որ․ «Վերակագնվող էներգետիկ պաշարների տնտեսապես արդյունավետ օգտագործում՝ բնապահպանական բոլոր չափանիշներին համապատասխան: Էներգետիկ հաշվեկշռում վերականգնվող էներգիայի մասնաբաժնի հնարավոր առավելագույն աճի ապահովում, 2030 թվականին առնվազն 15% արևային էներգիայի մասնաբաժնով:»։

Անհրաժեշտ է ներառել նաև 2040 թվականի համար նախատեսվող կանխատեսումը՝ հաշվի առնելով այն, որ ներկայացված Ռազմավարական ծրագիրը նախատեսված է մինչև 2040 թվականը, սակայն իրականացված կանխատեսումներն արվել են միայն մինչև 2030թ:
	Ավելի երկարաժամկետ գնահատական հաշվի առնելով այս պահին առկա սահմանափակումները տնտեսության զարգացման հնարավոր սցենարիների մասով հնարավոր չէ։

	
	
	61.  Նշվում է, որ․ «Այս ամենը իրականություն կդառնա մինչև 2030 թվականը արտադրության, հաղորդման և բաշխման ցանցերում կատարվելիք շուրջ 3.0 մլրդ ԱՄՆ դոլար ներդրման արդյունքում:»։

Նշված հատվածում տրված է տեղեկատվություն միայն մինչև 2030 թվականը արտադրության, հաղորդման և բաշխման ցանցերում կատարվելիք ներդրումների արդյունքների վերաբերյալ, մինչդեռ մինչև 2040 թվականի ժամանակահատվածի ներդրումների վերաբերյալ բացակայում է որևէ տեղեկատվություն։ Այս առնչությամբ կարծում ենք, որ անհրաժեշտ է ներառել նաև մինչև 2040 թվականի ժամանակահատվածի ներդրումների վերաբերյալ համապատասխան տեղեկատվությունը։
	Ավելի երկարաժամկետ գնահատական հաշվի առնելով այս պահին առկա սահմանափակումները տնտեսության զարգացման հնարավոր սցենարիների մասով հնարավոր չէ։

	
	
	62. Ռազմավարական ծրագրի իրագործումն ապահովող ծրագիր-ժամանակացույցի  1. Էլեկտրաէներգիա արտադրող հզորությունների զարգացում բաժնի 1․4 ենթակետի՝ «1․4 Հայկական ԱԷԿ-ի երկրորդ էներգաբլոկի շահագործման ժամկետի (ներառյալ դրա երկարաձգումները) ավարտից հետո գործող կայանի հարթակում փոխարինող հզորության Էներգաբլոկի կառուցում» մինչև 2035թ․ դեկտեմբեր պետական երաշխիքով վարկերի ներգրավման, մասնավոր ներդրումների ներգրավման՝ պետություն-մասնավոր գործընկերության միջոցով իրականացնելու առնչությամբ նշենք, որ պետություն-մասնավոր գործընկերության ձևաչափը ֆինանսական միջոցներ ներգրավելու աղբյուր չէ, հետևաբար, առաջարկում ենք նշված գործողության «Միջոցառման արժեքը և ֆինանսավորման աղբյուրը» հատվածը խմբագրել և հանել «ՊՄԳ միջոցով» բառերը։
	Ընդունվել է, խմբագրվել է :

	6
	ՀՀ աշխատանքի և սոցիալական հարցերի նախարարություն (16.07.2020թ.

N ԶԲ/ԱՄ-1-5/44887-2020)
	Դիտողություններ և առաջարկություններ չկան:
	

	7
	ՀՀ կրթության, գիտության, մշակույթի և սպորտի նախարարություն

(17.07.2020թ.

N 01/14/18308-20)
	Դիտողություններ և առաջարկություններ չկան:
	

	8
	ՀՀ քաղաքաշինության կոմիտե

(22.07.2020թ.

N 01/13/5436-2020)
	Դիտողություններ և առաջարկություններ չկան:
	

	9
	ՀՀ արտակարգ իրավիճակների նախարարություն

(16.07.2020թ.

N 01/01.1/4375-2020)
	Դիտողություններ և առաջարկություններ չկան:
	

	10
	ՀՀ անվտանգության խորհուրդ 
(09.09.2020թ.  

N /37.1/42597-2020)
	1. «Հայաստանի Հանրապետության էներգետիկայի բնագավառի զարգացման ռազմավարական ծրագրին (մինչև 2040թ.) հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) նախաբանում առաջարկվում է հստակեցնել Էներգետիկայի մասին ՀՀ օրենքի ո՞ր դրույթին է հղում կատարվում: Հարկավոր է հստակեցնել 5.1 հոդվածի ո՞ր մասով կամ ո՞ր կետով է կարգավորվում նման իրավական ակտ ընդունելու իրավասությունը: Բացի դա նախաբանում բացակայում է նաև հղում համապատասխան դրույթին, որով կարգավորվում է ՀՀ կառավարության կողմից նման որոշում ընդունելու իրավասությունը: Հետևաբար՝ առաջարկվում է խմբագրել Նախագծի նախաբանը և վկայակոչել համապատասխան դրույթները
	Ընդունվել է, խմբագրվել է։



	
	
	2. Բացի վերոգրյալից հարկ է նկատել, որ ներկայացված փաթեթում ներառված է նաև «Հայաստանի Հանրապետության էներգետիկայի բնագավառի զարգացման ռազմավարական ծրագրի իրագործումն ապահովող ծրագիր-ժամանակացույց»-ը (այսուհետ՝ Ծրագիր-ժամանակացույց), որը նախատեսված չէ որոշման նախագծում, ավելին՝ անգամ ձևակերպված չէ որպես հավելված: Հետևաբար առաջարկվում է Նախագծում լրացնել նոր կետ՝ վերոնշյալ Ծրագիր-ժամանակացույցը հաստատելու վերաբերյալ, «Հայաստանի Հանրապետության էներգետիկայի բնագավառի զարգացման ռազմավարական ծրագիրը (մինչև 2040թ.)» (այսուհետ՝ Ռազմավարություն) ներկայացնել որպես հավելված 1, իսկ Ծրագիր-ժամանակացույցը՝ հավելված 2:
	Ընդունվել է, խմբագրվել է:

	
	
	3. Վերոգրյալի համատեքստում առաջարկվում է Նախագծի վերնագիրը համապատասխանեցնել Նորմատիվ իրավական ակտերի մասին ՀՀ օրենքի պահանջներին և վերնագրում ներառել նաև Ծրագիր-ժամանակացույցը: 
	Ընդունվել է, խմբագրվել է:

	
	
	4. Հիմնավորման մեջ ՀՀ էներգետիկ համակարգի երկարաժամկետ (մինչև 2036թ.) զարգացման ուղիները փաստաթուղթ ձևակերպման մեջ օգտագործվող փաստաթուղթ եզրույթը տեղին չէ, առաջարկվում է ձևակերպել Նորմատիվ իրավական ակտերի մասին ՀՀ օրենքով սահմանված իրավական ակտի տեսակը և այդ ակտի լրիվ ճիշտ անվանումը:
	Ընդունվել է, խմբագրվել է:

	
	
	5. Հիմնավորումը թեև կառուցվածքային առումով համապատասխանում է հիմնավորմանը ներկայացված իրավական պահանջներին, այնուամենայնիվ՝ բովանդակային իմաստով որևէ ծանրակշիռ կամ իրապես համոզիչ փաստեր չեն վկայակոչվում: Հետևաբար՝ առաջարկվում է ամբողջությամբ խմբագրել հիմնավորումը:
	Ընդունվել է, խմբագրվել է:

	
	
	6. Ռազմավարության բովանդակության մեջ նախատեսված 1-ին գլխի վերնագիրը չի համապատասխանում բուն տեքստում ներառված համապատասխան գլխի վերնագրին: Առաջարկվում է համապատասխանեցնել վերոնշյալ վերնագրերը: 
	Ընդունվել է, խմբագրվել է:

	
	
	7. Ռազմավարությունն իրենից ներկայացնում է ՀՀ կառավարության ներքին իրավական ակտ, հետևաբար առաջարկվում է պահպանել «Նորմատիվ իրավական ակտերի մասին» ՀՀ օրենքով սահմանված բաժանումները (ըստ բաժինների, գլուխների, կետերի և ենթակետերի) և համարակալումը, ինչն ողջ Ռազմավարության նախագծում բացակայում է:
	Ընդունվել է, խմբագրվել է:

	
	
	8.  Ռազմավարությունը սահմանում է, որ էներգետիկ ճգնաժամը կարող է նպաստել ահաբեկչության առաջացմանը և տարածմանը (Հավելված, կետ 7)։

Հաշվի առնելով վերոգրյալը՝ առաջարկվում է Նախագծում անդրադառնալ էներգետիկայի բնագավառում հակաահաբեկչական գործողությունների հարցին և Ծրագիր-ժամանակացույցը համալրել նոր՝ «Էներգետիկայի բնագավառի օբյեկտներում ահաբեկչության դեմ պայքարի ռազմավարության դրույթների իրականացման ապահովում» միջոցառմամբ։ 
	Առաջարկվող միջոցառումներն ամրագրված են այլ փաստաթղթերում, որոնք հրապարկման ենթակա չեն։

	
	
	9. Անվտանգության նկատառումներից ելնելով՝ առաջարկվում է Ծրագիր-ժամանակացույցը համալրել նաև «Էներգետիկայի բնագավառի օբյեկտների հրդեհային և տեխնիկական անվտանգության ապահովումը» միջոցառմամբ։
	Նշված միջոցառումնումներն արդեն իսկ իրականցվում և ապահովում են էներգետիկ համակարգի օբյեկտներում։

	
	
	10. Թեև Նախագիծը և Ծրագիր-ժամանակացույցը նախատեսում են էներգետիկայի բնագավառի մասնագետների ապահովման և վերապատրաստման հարցերը, միաժամանակ, նպատակահարմար է Ծրագիր-ժամանակացույցում ավելացնել «էներգետիկայի բնագավառի անհրաժեշտ կադրերի պատրաստումը և բնականոն կադրային սերնդափոխությունն ապահովելու մեխանիզմների մշակում» միջոցառումը՝ հաշվի առնելով, որ երիտասարդ մասնագետների՝ աշխատանքին լիարժեք պատրաստված լինելու համար, բացի բազային կրթությունից, պահանջվում է մի քանի տարի (5-6)։
	Առաջարկը բովանդակային առումով ընդունվել է։

	
	
	11. Հաշվի առնելով այն հանգամանքը, որ Նախագիծը և Ծրագիր-ժամանակացույցը նախատեսում են էներգետիկ համակարգի թվայնացում և SCADA կառավարման ծրագրի ներդնում՝ առաջարկվում է Ծրագիր-ժամանակացույցում ավելացնել էներգետիկ ոլորտի աշխատակիցների վերապատրաստում միջոցառումը ոլորտում զբաղված մասնագետների համար, ինչպես նաև հաշվի առնելով տեղեկատվական տեխնոլոգիաների զարգացման տեմպերը՝ ավելացնել շարունակական վերապատրաստում միջոցառումը կիբեռանվտանգության մասնագետների համար:
	Էներգետիկ համակարգի ավտոմատ կառավարման համակարգերի հետ աշխատող մասնագետներն ունեն համապատասխան որակավորում, և անցնում են շարունակական վերապատրաստում։

	
	
	12. Նպատակահարմար չենք գտնում Ծրագիր-ժամանակացույցում՝ 1.1 կետ, 2019թ. դեկտեմբեր ժամկետի հիշատակումը, քանի որ Նախագիծը չի վերաբերում նշված տարեթվին, ինչպես նաև ՀԱԷԿ-ի երկրորդ էներգաբլոկի շահագործման երկարացման համար անհրաժեշտ պահանջները սահմանված են ՀՀ կառավարության 2012 թվականի օգոստոսի 23-ի «Հայկական ԱԷԿ-ի երկրորդ Էներգաբլոկի շահագործման նախագծային ժամկետի երկարացման նկատմամբ պահանջները հաստատելու մասին» N 1085-Ն որոշմամբ: 
	Ընդունվել է, խմբագրվել է։

	11
	ՀՀ արդարադատության

նախարարություն (16.09.2020թ. 01//21064-2020)


	1) Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները՝ առաջարկում ենք Նախագծի վերնագրում «թվական» բառը գրել ամբողջությամբ: Նույն դիտարկումը վերաբերելի է նաև Նախագծի 1-ին կետին և Նախագծին կից ներկայացված հավելվածի վերնագրին:
	Ընդունվել է, խմբագրվել է:



	
	
	2) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծի նախաբանում «Էներգետիկայի մասին» բառերից հետո նշված «Հայաստանի Հանրապետության» բառերը հանել: 
	Ընդունվել է, խմբագրվել է:



	
	
	3) Նախագծի նախաբանում «օրենքի 5.1 կետը» բառերն առաջարկում ենք փոխարինել  «օրենքի 5.1-ին հոդվածը» բառերով:
	Ընդունվել է, խմբագրվել է:

	
	
	4) Նախագծին կից ներկայացված հավելվածի «Բովանդակության» համաձայն՝ Նախագծին կից ներկայացված հավելվածի (այսուհետ նաև՝ Հավելված) 3-րդ էջում նախատեսվում է ամրագրել «Էներգետիկայի բնագավառի զարգացման Հայաստանի Հանրապետության կառավարության նպատակները, միջոցառումները և սկզբունքները» վերտառությամբ գլուխ: 
	Ընդունվել է, խմբագրվել է:

Նախագծին կից ներկայացված «Բովանդակության»՝ «Էներգետիկայի բնագավառի զարգացման Հայաստանի Հանրապետության կառավարության նպատակները, միջոցառումները և սկզբունքները» գլուխը համապատասխանեցվել է հավելվածի 3-րդ էջում նախատեսված «Էներգետիկայի բնագավառի զարգացման Հայաստանի Հանրապետության կառավարության տեսլականը» գլխի վերնագրին:

	
	
	5) Այս առումով հարկ ենք համարում նշել, որ Նախագծին կից ներկայացված հավելվածի 3-րդ էջում, ի տարբերություն Նախագծին կից ներկայացված հավելվածի «Բովանդակության»՝ նախատեսված է «Էներգետիկայի բնագավառի զարգացման Հայաստանի Հանրապետության կառավարության տեսլականը» վերտառությամբ գլուխ: 

Տվյալ պարագայում առաջարկում ենք Նախագծին կից ներկայացված հավելվածի 3-րդ էջում նախատեսված գլխի վերնագիրը համապատասխանեցնել Նախագծին կից ներկայացված հավելվածի «Բովանդակությամբ» նախատեսված վերնագրին:

Բացի այդ, առաջարկում ենք նաև Նախագծին կից ներկայացված հավելվածի 3-րդ եջում նախատեսված դրույթները վերանայել և խմբագրել՝ հստակ տարանջատելով և նշելով Էներգետիկայի բնագավառի զարգացման նպատակները, միջոցառումները և սկզբունքները:
	Ընդունվել է, խմբագրվել է:

	
	
	6) Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները՝ առաջարկում ենք Հավելվածում նախատեսված դրույթները շարադրել հերթական համար ունեցող կետերի տեսքով, կետերը բաժանել համարակալված ենթակետերի, իսկ ենթակետերը պարբերությունների:

Այս առումով հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները և նկատի ուեննալով այն հանգամանքը, որ Նախագծին կից ներկայացվել է նաև Հավելվածի 4-րդ էջում նշված «Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040թ.) իրագործումն ապահովող ծրագիր-ժամանակացույցը»՝ առաջարկում ենք այն ամրագրել և ձևակերպել Նախագծին կից ներկայացված հավելվածի տեսքով:     
	Ընդունվել է, խմբագրվել է:

	
	
	7) Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջները՝ առաջարկում ենք Նախագծին կից ներկայացված հավելվածի 5-րդ էջում «ՀԱԷԿ» հապավումը կիրառելիս նշել տվյալ արտահայտության երկար տարբերակը, իսկ այնուհետ՝ առաջին կիրառումից հետո փակագծերում նշել  կրճատ տարբերակը: 

Նույն դիտարկումը վերաբերելի է նաև Նախագծին կից ներկայացված համանման այլ կարգավորումներին:
	Ընդունվել է, խմբագրվել է:

	
	
	8) Նախագծին կից ներկայացված Հավելվածի 5-րդ էջում «2026-ից հետո» բառերն առաջարկում ենք փոխարինել «2026 թվականից հետո» բառերով:
	Ընդունվել է, խմբագրվել է:

	
	
	9) Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները՝ առաջարկում ենք Նախագծին կից ներկայացված հավելվածի 8-րդ էջում բացատրության կամ ծանոթագրության տեքստը ներկայացնել առանձին կետի, ենթակետի կամ պարբերության տեսքով:
	 Ընդունվել է, խմբագրվել է:

	
	
	10) Նախագծին կից ներկայացված հավելվածի 11-րդ էջում նշվում է լիազոր մարմնի մասին: 

Այս առումով հարկ ենք համարում նշել, որ Հավելվածով անհրաժեշտ է հստակեցնել նաև թե ՀՀ էներգետիկայի բնագավառի զարգացման ռազմավարական ծրագրի իմաստով ով է հանդիսանում լիազոր մարմին:
	Ընդունվել է,  խմբագրվել է:

	
	
	11) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները՝ առաջարկում ենք Նախագծին կից ներկայացված հավելվածի 16-րդ էջում ենթաօրենսդրական նորմատիվ իրավական ակտի կրճատ անվանումը հիշատակելի հետևյալ հաջորդականությամբ նշել՝ այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է, խմբագրվել է:

	
	
	12) Նախագծին կից ներկայացված hավելվածի 17-րդ էջում նշվում է, որ Շուկայի նոր մոդելին անցումը կիրականացվի առաջիկա մի քանի տարիների ընթացքում…():

Տվյալ պարագայում առաջարկում ենք հստակեցնել Հավելվածի 17-րդ էջում նշված «մի քանի տարիներ» եզրույթի շրջանակը՝ մասնավորապես նշելով թե ինչ ժամանակահատվածի մասին է խոսքը:
	Շուկայի ազատականացման գործընթացի փուլերի վերջնականացումը պայմանավորված է տարբեր գործոններով, այդ պատճառով հստակ վերջնաժամկետ չի նշվել:

	
	
	13) Նախագծին կից ներկայացված Հավելվածի 17-րդ էջում նշվում է, որ Շուկայի նոր մոդելն արդեն իսկ այս փուլում կհենվի էլեկտրաէներգիայի առևտրի ժամանակակից կանոնների վրա, կգործի պահանջարկի և առաջարկի հավասարակշռման միջոցով և կսահմանի առևտրի ընթացքում շուկայի մասնակիցների պատասխանատվության մեխանիզմները։ Բարեփոխումների առաջին այս փուլին կհաջորդի Էլեկտրաէներգետիկայի մասին նոր ՀՀ օրենքի մշակումը, որը հաշվի կառնի ԵՄ դիրեկտիվների պահանջները, ինչը և սկիզբ կդառնա բարեփոխումների երկրորդ փուլի համար։ Բարեփոխումների այդ փուլի ընթացքում կդիտարկվեն լիարժեք մրցակցային շուկայի ձևավորման հնարավորությունները։

Տվյալ պարագայում հարկ ենք համարում նշել, որ Նախագծին կից ներկայացված հավելվածի 17-րդ էջում հստակեցման կարիք ունի «այս փուլում» ձևակերպումը, քանի որ ներկայացված շարադրանքի բովանդակությունից պարզ չէ թե խոսքը ինչ փուլի մասին է և առհասարակ բարեփոխումների փուլային ինչ բաժանում  է առկա:
	Շուկայի նոր մոդելի գործակումն ապահովող մի շարք իրավական ակտեր կգործեն 2022թ. փետրվարի 1-ից: Հաջորդիվ միջոցառոմները ներառված են պլան-ժամանակացույցում:

	
	
	14) Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մաում սահմանված պահանջները՝ առաջարկում ենք Նախագծին կից ներկայցված հավելվածի 18-րդ էջում «Էներգետիկայի մասին» և «Էներգախնայողության և վերականգնվող էներգետիկայի մասին» բառերից հետո նշված «ՀՀ» բառերը հանել:  

 Նույն դիտարկումը վերաբերելի է նաև Նախագծին կից ներկայացված Հավելվածի 27-րդ էջին:          
	Ընդունվել է, խմբագրվել է:

	
	
	15) Նախագծին կից ներկայացված «Հայաստանի Հանրապետության էներգետիկայի բնագավառի զարգացման ռազմավարական ծրագրի իրագործումն ապահովող ծրագիր-ժամանակացույցի» 1.1-ին կետում անհրաժեշտ է վերանայել 2019 թվականին առնչվող վերջնաժամկետի վերաբերյալ կարգավորումը:

Բացի այդ, նշված Ծրագիր-ժամանակացույցում ոչ պետական մարմիններին որպես համակատարողներ նշելիս, անհարժեշտ է նշել, որ նշված անձինք որպես կատարող կամ համակատարող են ներգրավվում իրենց համաձայնությամբ:    

Միաժամանակ, Հապավումների ցանկում չներկայացված և Ծրագիր- ժամանակացույցում ներառված պետական և ոչ պետական մարմինների անվանումները նշելիս, նախ անհրաժեշտ է նշել տվյալ մարմինների լրիվ անվանումը, այնուհետև նոր՝ կրճատ:
	Ընդունվել է, խմբագրվել է:

	12
	ՀՀ միջուկային անվտանգության կարգավարման կոմիտե (23.09.2020թ. 01/02/661-2020)


	Հայաստանի Հանրապետության էներգետիկայի բնագավառի զարգացման  ռազմավարական ծրագիր (մինչև 2040թ.) (այսուհետ՝ Ռազմավարություն)

1. Կոմիտեն առաջարկում է Ռազմավարությունում «ՀԱԷԿ-ի շահագործման ժամկետի երկարացման» փոխարեն օգտագործել «ՀԱԷԿ-ի 2-րդ էներգաբլոկի շահագործման նախագծային ժամկետի երկարացում» բառակապակցությունը, քանի որ ՀԱԷԿ-ը կազմված է 2 էներգաբլոկներից և միայն 2-րդ էներգաբլոկի շահագործման ժամկետն է երարացվում։
	Ընդունվել է, խմբագրվել է:

	
	
	2. Ռազմավարության «Հայկական ատոմային էլեկտրակայանի շահագործման ժամկետի երկարաձգում» բաժնում, չնայած այն փաստարկմանը, որ «Ատոմակայանի առկայությունն էներգահամակարգում թույլ կտա ավելի դիվերսիֆիկացնել էներգետիկ ռեսուրսները, չմեծացնել ներկրվող բնական գազից կախվածությունը, ինչպես նաև արտանետումների ծավալը», նոր ատոմակայանի կառուցումը նախատեսվում է միայն ՀԱԷԿ-ի 2-րդ էներգաբլոկի շահագործման ժամկետի ավարտից հետո (ներառյալ շահագործման ժամկետների երկարաձգումները)։ Հաշվի առնելով նոր կայանների կառուցման համար պահանջվող ժամկետները, Կոմիտեն առաջարկում է նոր կայանի կառացումը իրականացնել 2026 թվականից հետո՝ շահագործման ժամկետի երկարաձգմանը զուգահեռ։ Նույնը նախատեսել նաև Ծրագիր-ժամանակացույցի 1.4 կետում:
	Կներառվի փաստաթղթի հաջորդ լրամշակումներում:

	
	
	3. Ռազմավարության «Հայկական ատոմային էլեկտրակայանի շահագործման ժամկետի երկարաձգում» բաժնում չի ներկայացվում ՀԱԷԿ-ի շահագործումից հանումը, ինչպես նաև աշխատած միջուկային վառելիքի և ռադիոակտիվ թափոնների կառավարումը և պարզ չէ TIMES Հայաստանյան հարթակի կիառմամբ մշակված զարգացման ծրագրում դիտարկվել են արդյո՞ք շահագործումից հանման հետ կապված ծախսերը։ Կոմիտեն առաջարկում է սույն գործընթացները ներառել Ռազմավարությունում։
	Առաջարկն ընդունելի է, կներառվի փաստաթղթի հաջորդ լրամշակումներում:

	
	
	4. Հաշվի առնելով ատոմային էներգիայի օգտագործման բնագավառի կայուն զարգացման, իրականացվող աշխատանքների անվտանգության գնահատման, մասնագետների պատրաստման գործընթացներում «Միջուկային և ռադիացիոն անվտանգության գիտատեխնիկական կենտրոն» ՓԲԸ-ի ունեցած ներդրումը առաջարկում ենք «Գիտելիքահենք Էներգետիկա» բաժինը  լրացնել հետևյալ տեքստով՝

Միջուկային անվտանգության կարգավորման ոլորտում գլխավոր հետազոտական կազմակերպությունը «Միջուկային և ռադիացիոն անվտանգության գիտատեխնիկական կենտրոն» ՓԲԸ-ն է (ՄՌԱԳՏԿ):

ՄՌԱԳՏԿ-ն հանդիսանում է ՀՀ Միջուկային անվտանգության կարգավորման կոմիտեին գիտատեխնիկական աջակցություն տրամադրող լիցենզավորված կազմակերպություն:

Այն մասնագիտացած է միջուկային, ճառագայթային անվտանգության վերլուծության և միջուկային տեղակայանքների անվտանգության գնահատման, անկախ փորձաքննության անցկացման, միջուկային տեղակայանքների ռիսկի գնահատման, միջուկային և ռադիացիոն անվտանգության բնագավառի օրենսդրության՝ օրենքների, կանոնակարգերի և ուղեցույցների մշակման, վթարային իրավիճակներին արձագանքելու վերաբերյալ ընթացակարգերի և վթարային վարժանքների սցենարների մշակման, ճառագայթային անվտանգության և պաշտպանության գնահատման, ռադիոմետրիկ և դոզիմետրիկ չափումների, ատոմային էներգիայի անվտանգության բնագավառում կիրառվող ծրագրային միջոցների մշակման, ատոմային էներգիայի բնագավառում կադրերի պատրաստման ոլորտներում:

ՄՌԱԳՏԿ-ն ՀՀ Միջուկային անվտանգության կարգավորման կոմիտեի պատվերով իրականացնում է գիտահետազոտական աշխատանքներ՝ գիտատեխնիկական հիմքեր ստեղծելով Կոմիտեի որոշումների համար։
	Ընդունվել է, խմբագրվել է:

	
	
	5. Հաշվի առնելով ՀՀ էներգահամակարգի հուսալի կառավարման կարևորությունը ՀԱԷԿ-ի կայուն աշխատանքի համար՝  մասնավորապես՝ օրեկան առավելագույն և նվազագույն հզորությունների կարգավորման ճկունության ապահովման տեսակետից, առաջարկվում է դիտարկել ՀՀ-ում հիդրո-կուտակային/ ակումուլյացիոն էլեկտրական կայանի կառուցման նպատակահարմարությունը
	Առաջարկում ենք  հարցը քննարկել «Էներգետիկայի գիտահետազոտական ինստիտուտ» ՓԲԸ-ի հետ՝ նվազագույն ծախսերով արտադրական հզորությունների զարգացման հաջորդ ծրագրի մշակման ընթացքում։ Վերջինիս մշակման ուղղությամբ աշխատանքները կիրականացվեն 2022 թվականի ընթացքում։

	
	
	Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչեվ 2040թ.) իրագործումն ապահովող ծրագիր-ժամանակացույցը (այսուհետ՝ Ծրագիր-ժամանակացույց)

6. Ծրագիր-ժամանակացույցի 1.1 կետում հստակեցված չէ, որ աշխատանքների կատարումն է նախատեսված մինչև 2022թ. դեկտեմբեր։ Շահագործման ժամկետի երկարացման աշխատանքները նախատեսվում է ավարտել 2021 թվականին՝ ՄՏՇ-002-2011 լիցենզիայի ժամկետի երկարացման շրջանակում։
	2022թ. ժամկետը նշվել է հիմք ընդունելով ՀՀ կառավարության 2020թ հունիսի 11-ի 953-Ն որոշումը

	
	
	7. Համաձայն ՀՀ կառավարության 2012թ․ օգոստոսի 23-ի «Պահանջներ Հայկական ԱԷԿ-ի 2-րդ էներգաբլոկի շահագործման նախագծային ժամկետի երկարացման նկատմամբ» №1085-Ն որոշման (այսուհետ՝ №1085-Ն) 2-րդ բաժնի կետ 3-ի շահագործման ժամկետի երկարացման աշխատանքները պետք է սկսվեն շահագործման ժամկետի ավարտից առնվազը չորս տարի առաջ։ 

Կոմիտեն առաջարկում է Ծրագիր-ժամանակացույցի 1.2 և 1.3 կետերը համապատասխանեցնել 1085-Ն որոշման պահանջներին՝ նախատեսելով 2026 թվականից հետո ՀԱԷԿ-ի 2-րդ էներգաբլոկի անվտանգ շահագործումը հիմնավորող ուսումնասիրությունների և 2026 - 2036թթ երկարաձգման աշխատանքների իրականացումը մինչև 2026 սեպտեմբեր։
	Ընդունվել է, խմբագրվել է:


